
КОНСТИТУЦИЯВИЙ ²У¯У¯ЛАРНИ ²ИМОЯ ¯ИЛИШ БªЙИЧА 
ЯНГИ МЕХАНИЗМЛАР ЖОРИЙ ЭТИЛАДИ

Давоми 2-бетда

Давоми 3-бетда

Ижтимоий ҳимоя жамиятда барқа-
рорлик ва адолатни таъминлашнинг му-
ҳим асоси. Унинг мутлақо янги тизими 
яратилгани, ижтимоий ёрдамларнинг 
аниқ, мақсадли ва манзилли бўлаётгани 
одамларнинг бу борадаги ислоҳотларга 
ишончи, умидини орттирди. Ота-она 
меҳрига муҳтож, ногирон ва етим бола-
лар билан ишлашда янги тизим жорий 
этилди.

Ҳар қандай тизим ўз-ўзидан пайдо 
бўлмайди, албатта. Жумладан, ижти-
моий ҳимоянинг янги тизими устида 
ҳам узоқ ишланди, атрофлича ўрга-
нишлар қилинди. Давлатимиз раҳба-
рининг таклиф ва ташаббуслари бунда 
бирламчи аҳамият касб этди. Чунончи, 

ижтимоий ҳимоя тизимини такомил-
лаштириш бўйича таклифлар тақдимо-
тида, видеоселектор йиғилишларида 
Президентимиз тизимни тубдан ислоҳ 
қилиш, ижтимоий ёрдамнинг манзил-
ли ва натижадорлигини таъминлаш 
зарурлигини қайта-қайта таъкидлайди. 
Шу йилнинг 19 ноябрь куни камбағал-
ликни қисқартириш ҳамда аҳоли банд-
лигини таъминлаш борасидаги ишлар 
сарҳисоби ва келгуси йил учун устувор 
вазифалар юзасидан ўтказилган видео-
селектор йиғилишида ҳам эҳтиёжманд 
оилаларнинг ижтимоий ҳимоясини ку-
чайтириш алоҳида йўналиш сифатида 
белгиланди.

Жорий йилда ўзининг 30 йиллигини ни-
шонлаётган Конституциявий суд фаолияти 
самарадорлигини ошириш бўйича қатор чо-
ра-тадбирлар бажарилди. Жумладан, 2021 
йилда Конституциявий суд тўғрисидаги қо-
нун янги таҳрирда қабул қилиниб, самарали 
конституциявий назорат тизими йўлга қў-
йилди.

Шу билан бирга, Конституциявий суд ўз 
ваколатларини тўлақонли амалга ошири-
шини таъминлаш бугунги куннинг долзарб 
вазифаси бўлиб, мазкур йўналишдаги исло-
ҳотларни янги босқичга олиб чиқиш тақозо 
этилмоқда.

Тақдимотда бу борадаги таклифлар кўриб 
чиқилди.

Жумладан, Конституциявий суд томонидан 
ҳар йили мамлакатда конституциявий қонуний-
ликни мустаҳкамлаш бўйича тақдим этиб бо-
риладиган таклиф ва тавсияларни амалга оши-
ришнинг самарадорлиги оширилади.

Бунда Конституциявий суд томонидан фуқа-
ро ва тадбиркорларнинг мурожаатларини кўриб 
чиқиш тартиб-таомиллари мақбуллаштирила-
ди, сансалорликлар бартараф этилади.

Шунингдек, “конституциявий шикоят” инс-
титути самарадорлигини ошириш ва мурожаат 
этувчиларнинг суд ҳимоясини таъминлаш мақ-
садида суд ишида қўлланилган қонун Консти-
туцияга мувофиқ эмас деб топилган тақдирда 
тегишли суд ҳужжатини қайта кўриб чиқиш 
тартибини жорий этиш таклиф қилинди.

Тақдимотда Конституциявий суд фао-
лиятини рақамлаштириш орқали аҳолига 
қулайлик яратиш масалалари ҳам муҳокама 
қилинди.

Хусусан, Конституциявий суд мажлисла-
рида масофадан онлайн тарзда иштирок этиш, 
суд мажлисларини интернет орқали трансляция 
қилиб бориш, вазирлик ва идоралар ўртасида 
электрон ахборот алмашинувини йўлга қўйиш 
режалаштирилган.

Конституциявий суднинг халқаро май-
дондаги нуфузини ошириш, хорижий мамла-
катларнинг конституциявий судлари билан 
ҳамкорликни мустаҳкамлаш муҳимлиги кўр-
сатиб ўтилди. Суднинг Осиё конституциявий 
судлари ассоциациясига раислиги доирасида 

мамлакатимизда ва хорижда қатор халқаро тад-
бирлар ўтказилиши режалаштирилган.

Одил судловни таъминлашга оид бошқа ма-
салалар, хусусан, иқтисодий ва маъмурий суд-
ларни аҳоли ҳамда тадбиркорларга янада яқин-
лаштириш ҳам кўриб чиқилди. Жумладан, ушбу 
судларга мурожаат қилишда экстерриториал 
судловга тегишлиликни автоматлаштирилган 
ахборот тизими орқали ҳал қилиш ташаббуси 
илгари сурилди.

Президентимиз таклифларни қўллаб-қув-
ватлаб, уларни сифатли ва тизимли амалга 
ошириш юзасидан мутасаддиларга топши-
риқлар берди.

 ЎзА 

Ўзбекистон Республикаси Президенти Шавкат Мирзиёев 17 декабрь куни Корея Республикаси ва Марказий Осиё 
давлатлари парламентлари раҳбарларининг учинчи учрашувида иштирок этиш учун мамлакатимизга келган Корея 

Республикаси Миллий Ассамблеяси Спикери У Вон Шик бошчилигидаги делегацияни қабул қилди.
Учрашув аввалида олий мартабали меҳмон дав-

латимиз раҳбарига Корея Республикаси Президен-
ти Ли Чжэ Мённинг самимий саломи ва энг эзгу 
тилакларини етказди.

Ўзбекистон ва Корея Республикаси ўртасидаги 
алоҳида стратегик шерикликни, жумладан, парла-
ментлар ҳамкорлиги орқали янада ривожлантириш 
масалалари муҳокама қилинди.

Сиёсий ва парламентлараро алоқалар жадал тус 
олгани мамнуният билан қайд этилди. Товар айир-
бошлаш ҳажми ҳамда Кореядан, биринчи навбатда, 
иқтисодиётни модернизация қилиш ва юқори тех-
нологияли саноат тармоқларини ривожлантиришга 
йўналтирилаётган инвестицияларнинг сони ортиб 
бормоқда.

Гуманитар ва таълим алмашинувлари кенгай-
моқда. Ўзбекистонда Корея етакчи университетла-
рининг тўртта филиали, шунингдек, мамлакатимиз 
ҳудудларидаги профессионал таълим марказлари 
муваффақиятли фаолият юритмоқда.

Инфратузилмани ривожлантириш, транспорт ва 
логистика, нодир металлар ва ўта муҳим хомашё-
ни қайта ишлаш, шунингдек, қонун ижодкорлиги 
фаолиятини рақамлаштириш ва бошқарувда илғор 
ечимларни жорий этиш бўйича кооперация лойиҳа-
ларини амалга ошириш қўллаб-қувватланди.

Парламентлараро ҳамкорлик дастурини ишлаб 
чиқиш ҳамда парламентлардаги “дўстлик гуруҳла-
ри” ишини фаоллаштириш муҳимлиги таъкидланди.

Бўлажак олий даражадаги, жумладан, “Марка-
зий Осиё — Корея Республикаси” саммити доира-
сидаги тадбирларнинг кун тартибини пухта тайёр-
лаш зарурлиги қайд этилди.

 ЎзА 

Ташриф дастурига мувофиқ, Токио 
шаҳрида Япония Императори Нару-
хито, Бош вазир Санаэ Такаичи, Пар-
ламент раҳбарияти, ҳукумат аъзолари, 
сиёсий партиялар вакиллари ва етакчи 
университетлар ректорлари билан уч-
рашувлар ва музокаралар ўтказиш ре-
жалаштирилган.

Кун тартибидан Ўзбекистон — 
Япония стратегик шериклик муноса-
батлари ва кўп қиррали ҳамкорлигини 
янада кенгайтириш ҳамда ривожланти-
риш масалалари ўрин олган.

Ишбилармонлик дастури доираси-
да Япониянинг йирик компаниялари ва 
молия институтлари раҳбарлари иш-
тирокидаги учрашувлар ва тадбирлар 
ўтказилиши режалаштирилган. Сав-
до-иқтисодий ҳамкорликни кенгайти-
риш ҳамда инвестиция лойиҳаларини 

илгари суриш масалалари атрофлича 
муҳокама қилинади. Икки томонлама 
ҳужжатларнинг салмоқли тўплами қа-
бул қилиниши кутилмоқда.

Ўзбекистон Президенти, шунинг-
дек, “Марказий Осиё + Япония” муло-
қоти давлат раҳбарларининг биринчи 
саммитида иштирок этади. Тадбир 
доирасида “яшил” иқтисодиёт ва бар-
қарор тараққиёт, ўзаро боғлиқлик ва 
минтақавий шерикликни мустаҳ-
камлаш ҳамда инсон ресурсларини ри-
вожлантириш каби устувор соҳаларда 
ҳамкорлик истиқболлари муҳокама 
қилинади.

Саммит якунлари бўйича Токио 
декларациясини қабул қилиш режа-
лаштирилган.

 ЎзА 

Ўзбекистон Республикаси Президенти 
Шавкат Мирзиёев Япония Бош вазири  
Санаэ Такаичининг таклифига биноан  

18-20 декабрь кунлари расмий ташриф билан 
ушбу мамлакатда бўлади.

Президент Шавкат Мирзиёев фуқаро ва тадбиркорларнинг конституциявий ҳуқуқларини ҳимоя қилиш механизмларини 
такомиллаштириш, Конституциявий суд фаолиятини рақамлаштириш масалаларига оид тақдимот билан танишди.

1992 йил 26 январда дипломатик 
муносабатлар ўрнатилганидан буён 
икки томонлама ҳамкорликни ривож-
лантириш Ўзбекистоннинг Осиё-Тинч 
океани минтақасидаги ташқи сиёсати-
нинг асосий йўналишларидан бири бў-
либ келмоқда. Анъанавий ўзаро ҳурмат 

ва ишончга таяниб, Тошкент ва Токио 
бугунги кунда сиёсат, хавфсизлик, иқ-
тисодиёт, инвестициялар, инновация-
лар, таълим, маданият, туризм ва мин-
тақавий шакллардаги кенг кўламли 
ҳамкорликни йўлга қўймоқда.

Ўзбекистон Президенти Шавкат Мирзиёев 
Япония Бош вазири Санаэ Такаичининг таклифига биноан  

18-20 декабрь кунлари расмий ташриф билан ушбу 
мамлакатда бўлади ҳамда “Марказий Осиё+Япония” 

мулоқотининг олий даражадаги саммитида иштирок этади.

Камбағал ҳамда камбағалликка тушиш хав-
фи бўлган оилаларни аниқлаш, уларга кўрсати-
ладиган ижтимоий ёрдам ва хизматларни ягона 
тизим асосида аҳолининг реал эҳтиёжларидан 
келиб чиққан ҳолда ташкил этиш йўналишида-
ги ишлар кўриб чиқилди.

Ўтган даврда Ижтимоий ҳимоя ягона реест-
ри доирасида 1,8 миллион оиланинг ижтимоий 
ҳолати баҳоланиб, 739 минг оила, шу жумла-
дан, камбағал ҳамда камбағаллик чегарасидаги 
оилалар реестрга киритилди. Уларга нафақа ва 
моддий ёрдамлар тайинланди.

Эндиликда бу борадаги ишларни янада та-
комиллаштириш мақсадида Ижтимоий ҳимоя 
ягона реестри ҳамда Камбағал оилалар реестри 
негизида Ижтимоий реестр юритилади ва унда 
оилалар ижтимоий-иқтисодий аҳволидан келиб 
чиқиб алоҳида тоифаларга — давлат таъминоти-
даги оилалар, камбағал оилалар ҳамда камбағал-
лик чегарасидаги оилаларга ажратилади, ҳар бир 
тоифага мос ёрдам ва хизматлар кўрсатилади.

Ижтимоий қўллаб-қувватлаш чоралари 
аҳолининг даромад даражаси ва бандлик им-
кониятларидан келиб чиққан ҳолда дифферен-
циал ёндашув асосида амалга оширилади.

Хусусан, айрим тоифадаги имконияти чек-
ланган оилалар учун бандлик талаб этмаган 
ҳолда ижтимоий ёрдамлар бериш тизими йўлга 
қўйилади, “маҳалла еттилиги”га меҳнат қилиш 

имконияти чекланган ва оғир ҳаётий вазиятдаги 
оилаларни Ижтимоий реестрга киритиш ҳуқу-
қи берилади.

Шунингдек, реестрга киритилган оилалар-
нинг даромадини ошириш, соғлиқни сақлаш, 
бандлик, уй-жой ва бошқа йўналишларда иж-
тимоий хизматлар кўрсатиш, меҳнатга лаёқатли 
аъзоларни бандликка жалб қилиш ҳамда тад-
биркорликка йўналтириш чоралари кўрилади.

Ҳудудларда эҳтиёжманд аҳолига комплекс 
ижтимоий ва реабилитация хизматларини кўр-
сатишни кенгайтириш мақсадида ҳудудий иж-
тимоий хизматлар марказлари фаолиятини йўл-
га қўйиш таклиф этилди. 2026-2027 йилларда 
20 та шундай марказларини ташкил этиш режа-
лаштирилган. Марказларда қараб туриш, парва-
ришлаш, абилитация, реабилитация ва таълим 
билан боғлиқ комплекс хизматлар кўрсатилади.

Марказлар орқали ногиронлиги бўлган 
шахслар, ўзгалар парваришига муҳтож фуқаро-
лар ҳамда ёлғиз шахсларни қамраб олиш, кун-
дузги хизматлар ҳисобига уларнинг ижтимоий 
муассасаларга доимий жойлаштирилишини 
қисқартириш кўзда тутилган.

Шунингдек, хизматлардан фойдаланиш 
жараёнларини рақамлаштириш, электрон йўл-
ланмаларни жорий этиш ҳамда кўрсатилаётган 
хизматлар мониторингини таъминлаш белги-
ланган.

Президентимизга 2026-2030 йилларда бола-
ларни зўравонликнинг барча шаклларидан ҳи-
моя қилиш бўйича ишлаб чиқилган стратегия 
тўғрисида ахборот берилди.

Стратегия болалар учун зўравонликдан 
ҳоли муҳит яратиш, зўравонлик хавфи ости-
даги болаларни барвақт аниқлаш ҳамда жабр-
ланувчи ёки гувоҳ бўлган болаларга комплекс 
хизматлар кўрсатишни асосий мақсад қилиб 
олган.

Мазкур ҳужжат доирасида болаларга нис-
батан зўравонлик ҳолатларининг олдини олиш, 
хавф остидаги болалар билан эрта босқичда 
ишлаш, болалар ва уларнинг оилаларига ижти-
моий, психологик, таълим ва ҳуқуқий хизмат-
ларни тақдим этиш бўйича устувор йўналиш-
лар белгиланган.

Стратегияда болалар билан ишлашда иж-
тимоий ёндашувга асосланган кичик ҳажмли, 
очиқ форматдаги марказлар фаолиятини йўлга 
қўйиш, ҳар бир бола бўйича индивидуал иш ре-
жаларини шакллантириш ҳамда боланинг таъ-
лим олиши ва жамиятга интеграция қилиниши-
га қаратилган чоралар назарда тутилган.

Шунингдек, болаларнинг ҳуқуқий ҳимоя-
сини таъминлаш мақсадида процессуал ҳара-
катларда болалар манфаатларини кафолатлаш, 
болалар билан ишлайдиган мутахассисларни 
махсус тайёргарликдан ўтказиш ҳамда бола-

ларга оид ишларда идоралараро ҳамкорликни 
кучайтириш вазифалари белгиланган.

Стратегия доирасида ижтимоий хавфли 
болаларни таълим билан қамраб олиш им-
кониятларини кенгайтириш, муқобил жой-
лаштириш механизмларини ривожлантириш, 
касбга йўналтириш ҳамда болаларни жамият-
га мослаштиришга қаратилган чоралар кўзда 
тутилган.

Оилалар билан ишлаш йўналишида эса бо-
лага нисбатан зўравонлик хавфини камайти-
риш, ота-оналарни қўллаб-қувватлаш, психо-
логик ва ижтимоий хизматларни ташкил этиш 
бўйича алоҳида вазифалар белгиланган.

Шу билан бирга, болаларни ижтимоий ҳи-
моя қилиш соҳасидаги маълумотларни ягона 
электрон платформа асосида юритиш, болалар-
га нисбатан зўравонлик ҳолатлари бўйича ягона 
ҳисоб ва мониторинг тизимини жорий этиш ст-
ратегиянинг муҳим йўналишларидан бири этиб 
белгиланган.

Президентимиз мазкур вазифаларни амал-
га оширишда ижтимоий ҳимоя ва болаларни 
ҳимоя қилиш соҳаларида тизимли ёндашувни 
таъминлаш, кўзда тутилган чора-тадбирлар иж-
росини доимий назоратда ушлаш бўйича мута-
саддиларга тегишли топшириқлар берди.

 ЎзА 

Президент Шавкат Мирзиёев ижтимоий ҳимояга муҳтож аҳолини қўллаб-қувватлаш тизимини янада 
такомиллаштириш, ҳудудларда комплекс ижтимоий ва реабилитация хизматларини кенгайтириш ҳамда болаларни 

зўравонликнинг барча шаклларидан ҳимоя қилишга қаратилган таклифлар билан танишди.

Инсон қадри учун

АНИ¯, МАНЗИЛЛИ ВА ТИЗИМЛИ 
ИШЛАР ИЖТИМОИЙ ²ИМОЯДА 

НАТИЖАДОРЛИКНИ ТАЪМИНЛАЯПТИ

Бу соҳада умумий ишлаб бўлмайди. Ҳар бир оила  
ва инсон тақдирига алоҳида, профессионал ёндашиш 

лозим. Ижтимоий хизмат тўғри йўлга қўйилса, эҳтиёжманд 
фуқаролар жамиятда ўз ўрнини топади. 

Шавкат МИРЗИЁЕВ,
Ўзбекистон Республикаси Президенти

Бугун жамиятимизда ҳар бир инсон тақдирига алоҳида ёндашиляпти. 
Бу ҳеч бир фуқаро давлат эътибори, ғамхўрлигидан четда қолмаётгани, 

ёлғиз кексалар, етим болалар, ногиронлар, умуман, аҳолининг 
ижтимоий ҳимояга муҳтож барча қатлами моддий ва маънавий 

қўллаб-қувватланаётганида яққол кўриниб турибди.

Япония саноат ва энергетика инфратузил-
масини модернизациялаш, рақамли транс-
формация, барқарор тараққиёт, таълим ва 
фан, маданий-гуманитар алмашинув масала-
ларида анъанавий равишда муҳим стратегик 
шерик бўлиб келмоқда.

Ўзбекистон ва Япония ўртасидаги икки 
томонлама ҳамкорлик самарали ва жадал 
ривожланмоқда. Ўзбекистон Президенти 
Шавкат Мирзиёевнинг 2019 йил декабрь 
ойида Японияга расмий ташрифи мулоқот 
ривожида туб бурилиш ясади. Ушбу ташриф 
йирик қўшма иқтисодий, инвестициявий ва 
гуманитар лойиҳаларни амалга оширишга 
туртки бўлди ҳамда узоқ муддатли истиқбол-
га мўлжалланган ҳамкорлик векторини бел-
гилаб берди. Халқаро майдонда Ўзбекистон 
ва Япония халқаро ташкилотлар доирасида 
ҳам самарали ҳамкорлик қилиб, бир-бири-
нинг позицияларини қўллаб-қувватлаб кел-
моқда. Ҳамкорлик йилларида Ўзбекистон 
Япониянинг БМТ органларига номзодини 40 
мартадан ортиқ қўллаб-қувватлаган, Токио 
эса БМТ Бош Ассамблеясининг Ўзбекистон 
ташаббуси билан қабул қилинган қатор ре-
золюциялари, жумладан, Марказий Осиёда 
ядро қуролидан холи ҳудуд, маърифат ва ди-
ний бағрикенглик, ёшларни қўллаб-қувват-
лаш ва Барқарор ривожланиш мақсадларига 
эришишда парламентларнинг роли тўғриси-
даги резолюциялар ҳаммуаллифи бўлган.

Ўзбекистон ва Япония ўртасидаги парла-
ментлараро ҳамкорлик ҳам икки томонлама 
муносабатларнинг стратегик хусусиятидан 
далолат беради. Икки мамлакат парламент-
ларида дўстлик гуруҳлари ташкил этилган, 
Ўзбекистон — Япония парламентлараро фо-
руми йиғилишлари мунтазам ўтказилмоқда, 
ўзаро ташрифлар алмашилмоқда, учрашув-
лар ва онлайн музокаралар бўлиб ўтмоқда.

Вазирликлараро ҳамкорлик ҳам юқори 
даражани намойиш этмоқда. 2002 йилдан 
буён икки мамлакат ташқи сиёсат маҳкама-
лари ўртасида сиёсий маслаҳатлашувларнинг 
19-раунди бўлиб ўтди.

2025 йил 25 август куни Ўзбекистон ва 
Япония ташқи ишлар вазирлари даражаси-
да Тошкент шаҳрида бўлиб ўтган биринчи 
стратегик мулоқот ҳам бу борада муҳим 
воқеа бўлди. Ушбу янги формат ўзаро ҳам-
корликнинг узоқ муддатли хусусиятини ва 
томонларнинг барча йўналишларда ўзаро 
манфаатли ҳамкорликни кенгайтиришга 
тайёрлигини таъкидлади.

Ташқи ишлар вазирларининг мунтазам 
мулоқотлари, телефон орқали сўзлашувла-
ри, халқаро майдонлардаги учрашувлари ва 
ўзаро ташрифлари икки ва кўп томонлама 
масалалар бўйича позицияларни мувофиқ-
лаштиришга, шунингдек, бошқа йўналиш-
ларда ҳамкорликни ривожлантиришни фаол-
лаштиришга хизмат қилмоқда.

Ўзбекистоннинг Япониядаги фахрий кон-
суллари давлатлараро ҳамкорликни ривож-
лантиришда муҳим роль ўйнамоқда. Улар 
икки мамлакат ўртасидаги иқтисодий ва ма-
даний ташаббусларни илгари суришда фаол 
кўмаклашмоқда.

Ўзбекистон ва Япония ўртасидаги иқти-
содий ҳамкорлик жадал ривожланиб, саноат, 
энергетика, коммуникациялар, инфратузил-
ма, инновациялар, транспорт ва “яшил иқти-
содиёт” соҳаларини қамраб олган. Мамла-
катлар ўртасидаги савдо энг қулай режимда 

Қадимий кентимиз 2200 йиллик шонли 
тарихида ҳеч қачон бундай юксак мақом ва 
камолотга эришмаган, десак асло муболаға 
бўлмайди. Булар шунчаки баландпарвоз гап 
ёки субъектив мулоҳаза эмас, балки аниқ ра-
қамлар ва кузатишлар билан тасдиқланган 
таҳлил натижалари. Бу таҳлилларни тўлиқ 
англаш учун пойтахт ҳаётининг охирги 30 
йиллик ривожланиш босқичига назар солиш 
кифоя.

Биргина мисол: пойтахт учун энг оғир 
муаммо уй-жой билан таъминлаш эди. Бу 
масала узоқ йиллар давомида ечилмай қо-
либ, одамларни чарчатаётганди. Шу маънода, 
2016-2024 йилларда Тошкентда 120 мингдан 
ортиқ янги хонадон фойдаланишга топши-
рилгани янгиланишлар кўламининг ўзига хос 
ифодаси бўлди.

Ушбу ўзгаришлар фақат қурилиш билан 
чекланиб қолмади. Пойтахтнинг иқтисодий 
муҳити ҳам тубдан янгиланди. Масалан, 
Тошкент шаҳрининг ялпи ҳудудий маҳсулоти 
ҳажми бир пайтлар 37 триллион сўмни таш-
кил этган бўлса, жорий йилнинг ўтган дав-
рида бу кўрсаткич 252 триллион сўмга етди. 
Эътиборлиси, йил якунига қадар ушбу рақам 
344 триллион сўмдан ошиши кутилмоқда. 
Умуман олганда, сўнгги тўққиз йилда 9,2 ба-
робар ўсиш қайд этилди. Бу эса шунчаки иқ-
тисодий ўсиш эмас, балки пойтахт аҳлининг 
ҳаёти аввалгидан 9,2 карра яхшиланганидан 
далолат беради.

ªЗБЕКИСТОН – ЯПОНИЯ: СТРАТЕГИК 
ШЕРИКЛИК ЧЕГАРАЛАРИ КЕНГАЙМО¯ДА

ТОШКЕНТ МИНТА¯АНИНГ ЕТАКЧИ
ТАРА¯¯ИЁТ МАРКАЗИГА АЙЛАНАДИ

амалга оширилмоқда, бунинг натижасида 
товар айирбошлаш ҳажми сўнгги йилларда 
барқарор ўсишни намойиш этмоқда.

2024 йилда Нагоя шаҳрида Ўзбекистон —
Япония савдо уйи очилди. Бу Япония томо-
нининг Ўзбекистон билан савдо алоқаларини 
кенгайтиришга қизиқиши ортиб бораётгани-
дан далолат беради.

Иқтисодий ҳамкорлик бўйича Ўзбекис-
тон — Япония ва Япония — Ўзбекистон 
қўмиталарининг қўшма мажлислари иқти-
содий лойиҳаларни мувофиқлаштиришнинг 
асосий механизми ҳисобланади.

Бугунги кунда мамлакатимизда Япония 
капитали иштирокида 84 та қўшма корхона 
фаолият юритмоқда, Япониянинг нефть-газ, 

кимё, машинасозлик, логистика, таълим ва 
туризм соҳаларидаги 13 йирик компанияси 
ваколатхоналари аккредитациядан ўтган.

Ўзбекистон иқтисодиётини модерни-
зациялашда Япония молия институтлари 
стратегик аҳамиятга эга. 2025 йил январь 
ойида Тошкентда Япония халқаро ҳамкорлик 

агентлиги (JIСA) билан миллий тиббиётни 
ривожлантиришда муҳим қадам бўладиган 
замонавий лойиҳа — Республика неврология 
ва инсульт марказини қуриш ва жиҳозлаш 
учун 150 миллион долларлик қарз битими 
имзоланди.

Ўзбекистон — Япония муносабатлари-
нинг маданий-гуманитар йўналиши ўзига 
хослиги билан ажралиб туради. Йигирма 
йилдан ортиқ вақтдан буён Ўзбекистон — 
Япония дўстлик жамияти, Фукусима — Ўз-
бекистон ва Япония — Ўзбекистон уюшмала-
ри фаол ишламоқда. Тошкентда ўрнатилган 
“Хиросима тинчлик тоши” ва пойтахтимиз 
марказида барпо этилган Япон боғи ўзбек ва 
япон халқлари ўртасидаги мустаҳкам дўст-
лик рамзига айланди.

Ўзбекистонда япон маданияти фестивал-
лари, япон киноси намойишлари, гастроллар 
ва кўргазмалар мунтазам ўтказиб келинмоқ-
да. Ўз навбатида, Ўзбекистон Японияда ўзбек 
таомлари ва миллий либосларидан тортиб, 
мусиқа ва рақс санъатигача бўлган маданий 
анъаналарини кенг намойиш этади. Бундай 
алмашинув икки халқ ўртасидаги дўстлик-
нинг ўзига хос асосини шакллантиради, ўза-
ро ҳурмат муҳитини яратади ва узоқ муддат-
ли ҳамкорликни мустаҳкамлайди.

Замонавий маданий лойиҳалар гумани-
тар мулоқотнинг ташриф қоғозига айланди. 
2022 йил апрель ойида Токиода “Ипак йўли 
руҳи — дўстлик кўприги” ёрқин тадбири бў-
либ ўтди, 2024 йилда эса Япониянинг “Япон 
марвариди” ансамбли анъанавий “Бойсун ба-
ҳори” фестивалида учинчи ўринни эгаллади.

Таълим гуманитар алмашинувнинг 
энг жадал ривожланаётган йўналиш-
ларидан биридир. Ўзбекистондаги 7 та 

олий ўқув юртида 2,5 мингдан зиёд тала-
ба япон тилини ўрганмоқда. Мамлакат-
да Инсон ресурсларини ривожлантириш 
бўйича Ўзбекистон — Япония маркази, 
Япониянинг JDS стипендияли ривожла-
ниш дастури, Токио, Нагоя, Цукуба, Кеё ва 

Тоёхаши университетлари билан қўшма ло-
йиҳалар амалга оширилмоқда. Ўзбекистонлик  
400 дан ортиқ талаба JDS дастури бўйича 
стипендияларни қўлга киритди, 2,5 минг 
мутахассис Японияда амалиёт ўтаб, малака 
оширди. Амалдаги дастурлар, ўқитувчилар 
алмашинуви йўлга қўйилган, икки мамла-
кат олий таълим муассасалари ректорлари 
форумлари ўтказилмоқда.

Қадимги тарих, археология, шарқшунос-
лик, қишлоқ хўжалиги ва иқлим жараёнлари 
бўйича қўшма илмий тадқиқотлар қилин-
моқда.

Япония Ўзбекистонда соғлиқни сақлаш 
соҳасини ривожлантиришни молиявий-тех-
ник жиҳатдан қўллаб-қувватламоқда. Ху-
сусан, тиббиёт муассасаларини жиҳозлаш, 
мутахассислар тайёрлаш ва вакцина билан 
таъминлашга 60 миллион доллардан зиёд 
маблағ берилган. Япониялик 100 дан ортиқ 
кўнгилли Ўзбекистонда ишлади, ўзбекис-
тонлик 200 дан ортиқ шифокор Японияда 
амалиёт ўтади.

Икки томонлама муносабатларда мин-
тақалараро дипломатия тобора муҳим ўрин 
эгалламоқда. Бугунги кунда Риштон ва 
Майдзуру, Тошкент ва Нагоя, Самарқанд ви-
лояти ва Нара префектураси ўртасида дўсто-
на алоқалар ўрнатилган. Бундай ҳамкорлик 
доирасида Японияда Самарқанд кунлари ва 
Нагояда маданий тадбирлар мунтазам ўтка-
зиб келинмоқда.

Японияликларнинг Ўзбекистон мадания-
ти ва тарихига қизиқиши ортиб бораётгани 
туфайли туризм соҳасидаги икки томонлама 
ҳамкорлик фаоллашмоқда. Мамлакатимиз-
га япониялик сайёҳлар оқими изчил ортиб 
бормоқда. Бунга авиақатновлар кенгайиши, 
маданий туризмнинг фаол тарғиб қилиниши, 
қулай инфратузилма ривожлантирилиши ўз 
ҳиссасини қўшмоқда.

Ўзбекистондаги буддавийлик ёдгорлик-
лари — Қоратепа, Фаёзтепа, Далварзинте-
па, Термиз ва унинг атрофидаги ибодатхона 
мажмуалари япониялик сайёҳларда алоҳида 
қизиқиш уйғотмоқда. Япон олимларининг 
тадқиқот ишлари туфайли ёдгорликлар хал-
қаро маданий майдонга олиб чиқилди ва 
бутун дунёдан сайёҳлар ва мутахассисларни 
жалб қилмоқда.

Бу йил Осака шаҳрида бўлиб ўтган 
ЭКСПО — 2025 кўргазмасидаги “Билимлар 
боғи, келажак жамиятининг лабораторияси” 
Ўзбекистон павильони япон жамоатчили-
гининг Ўзбекистонга эътиборининг яна бир 
ёрқин тасдиғи бўлди. Мамлакатимиз миллий 
павильони энг ёрқин объектлардан бири си-
фатида эътироф этилиб, олтин медаль билан 
тақдирланди. Унинг доирасида намойиш 
этилган Ўзбекистон миллий симфоник ор-
кестрининг икки мамлакат дўстлигига ба-
ғишланган “Самовий рақс” жаҳон премьера-
си японлар қалбини забт этди.

Давлатимиз раҳбари ўз ташрифи давоми-
да биринчи олий даражадаги саммитда мез-
бонлик қиладиган “Марказий Осиё — Япо-
ния” мулоқоти Ўзбекистоннинг минтақавий 
устуворликлари тизимига уйғун келадиган 
форматлардан бири бўлиб, Марказий Осиё 
мамлакатларининг сиёсий жипслашув дара-
жаси юксалаётганидан далолат беради.

Мулоқотни ташкил этиш ташаббуси илк 
бор Япония ташқи ишлар вазири Ёрико Ка-
вагучи томонидан 2004 йил 24 августда 

Тошкентга ташрифи чоғида илгари сурилган 
эди. Ўшанда минтақада тинчлик ва барқарор-
ликни таъминлаш, ислоҳотлар ва ижтимоий 
ривожланишга кўмаклашиш, ички минтақа-
вий алоқаларни мустаҳкамлаш, Марказий 
Осиёнинг қўшни минтақалар ва халқаро 
ҳамжамият билан шериклигини ривожланти-
риш, минтақавий ва глобал кун тартибидаги 
долзарб масалалар бўйича ҳамкорлик қилиш 
устувор мақсадлар қаторида кўрсатиб ўтил-
ган эди.

Бугунги кунда мулоқот ишончли ҳамкор-
лик, барқарор ривожланишнинг долзарб ма-
салаларини муҳокама қилиш учун барқарор 
платформага айланди.

Форматни амалий мазмун билан бойитиш 
мақсадида юқори мансабдор шахсларнинг 
амалий йиғилишлари, тармоқ идораларининг 
эксперт учрашувлари ва “Токио интеллектуал 
мулоқотлари” фаол ўтказилмоқда. 2023-2025 
йилларда Токиода энергетика вазирлари да-
ражасида бўлиб ўтган “Иқтисодиёт ва энер-
гетика мулоқотлари” алоҳида аҳамият касб 
этди.

Япониянинг Марказий Осиёдаги инфра-
тузилма ташаббусларини қўллаб-қувватла-
ши доимо форматнинг устувор йўналишла-
ридан бири бўлиб келган. Япониянинг JISA 
ва JBIC ташкилотлари транспорт йўлаклари, 
логистика марказлари, йўл тармоқлари, му-
ҳандислик иншоотлари, аэропортлар ва те-
мир йўл инфратузилмасини модернизация 
қилишда тизимли иштирок этмоқда. Ушбу 
лойиҳалар минтақанинг ўзаро боғлиқлиги-
ни сезиларли даражада оширади, транзит 
салоҳиятини юксалтиришга ҳисса қўшади 
ва Марказий Осиёнинг Шарқий Осиё, Яқин 
Шарқ ва Европа ўртасидаги асосий кўприк-
лардан бири сифатидаги ролини мустаҳ-
камлайди.

Рақамлаштириш ва автоматлаштириш 
соҳасида илғор технологияларга эга бўлган 
Япония минтақа давлатлари билан фаол таж-
риба алмашмоқда. Ўзбекистон учун ушбу 
йўналишдаги ҳамкорлик алоҳида аҳамиятга 
эга: мамлакат АКТ соҳасини жадал ривожлан-
тирмоқда, АT парклар, технопарклар ташкил 
этмоқда, рақамли иқтисодиёт дастурларини 
ишга туширмоқда, миллий кадрлар тайёрлаш 
учун япониялик мутахассисларни жалб қил-
моқда.

Япония экологик хавфсиз ривожланиш, 
энергиятежамкор технологиялар соҳасида 
анъанавий етакчилардан бири ҳисоблангани 
сабабли экологик кун тартиби ҳам ҳамкор-
ликнинг марказий элементи ҳисобланади.

Ўзбекистон аҳоли сони бўйича минтақа-
даги энг йирик давлат ва асосий транспорт-
логистика марказларидан бири сифатида 
мулоқот кун тартибини шакллантиришда 
алоҳида роль ўйнайди. Сўнгги йилларда 
Ўзбекистон турли соҳаларда янги лойиҳа-
лар ташаббускори сифатида ҳамкорликни 
амалий мазмун билан бойитишга салмоқли 
ҳисса қўшмоқда.

Бир сўз билан айтганда, ўтган йигирма 
йил давомида мулоқот минтақа мамлакат-
лари ва Японияга кенг кўламли йўналиш-
ларда тизимли ҳамкорликни йўлга қўйиш 
имконини берувчи барқарор ва талаб юқо-
ри бўлган шериклик механизми сифатида 
қарор топди.

Ўзбекистон Президентининг Японияга бў-
лажак ташрифи ва “Марказий Осиё+Япония” 
саммитидаги иштироки ҳам икки томонла-
ма, ҳам кўп томонлама сиёсий ҳамкорликни 
чуқурлаштириш, иқтисодий ва сармоявий 
ҳамкорликни кенгайтириш, таълим ва ил-
мий алоқаларни мустаҳкамлаш имконини 
беради. Шубҳасиз, давлатимиз раҳбарининг 
ўзаро манфаатли алоқаларни кенгайтиришга 
қаратилган фаол позицияси Ўзбекистоннинг 
минтақавий интеграция ва очиқ конструктив 
халқаро мулоқотга содиқлигини яна бир бор 
тасдиқлайди.

“Дунё” AA

Тошкент бугун нафақат Ўзбекистон, балки бутун 
минтақанинг етакчи тараққиёт марказига айланаётган, 
салоҳияти, маданияти ва цивилизацияси билан жаҳон 
саҳнасидаги мавқеини тобора мустаҳкамлаётган 
замонавий мегаполисдир.

Куни кеча Президентимиз ижтимоий-иқ-
тисодий ислоҳотлар жараёни билан танишиш 
ҳамда келгусидаги вазифаларни фаоллар иш-
тирокида белгилаб олиш учун Юнусобод ту-
манига ташриф буюрди. Давлатимиз раҳбари 
туманда барпо этилган йирик қувватли коге-
нерация станцияси фаолияти билан танишди. 
Шунингдек, Президентимизга куз-қиш мав-
сумига тайёргарлик бўйича қилинган ишлар 
ва иссиқлик марказларини ривожлантириш, 
Тошкент иссиқлик электр станциясини мо-
дернизация қилиш, пойтахтда ободонлаш-
тириш ишларини такомиллаштириш бўйича 
тақдимотлар қилинди.

Шундан сўнг давлатимиз раҳбари 
раислигида Тошкент шаҳрини ижтимоий-
иқтисодий жиҳатдан ҳар томонлама ри-
вожлантириш, шаҳар муҳитини яхшилаш 
ва муносиб яшаш шароитини яратиш ма-
салалари юзасидан йиғилиш ўтказилди. 
Унда, аввало, пойтахтда бажарилган ишлар 

сарҳисоб қилинди. Сўнгги йилларда ша-
ҳарда улкан ўзгаришлар рўй бергани таъ-
кидланди. “2026 йил Тошкент шаҳри 
учун “Жадал ривожланиш ва аҳоли да-
ромадлари ўсиши” йили бўлади. Бу ғоя-
ни рўёбга чиқариш бўйича катта дастур 
амалга оширилади”, деди Президентимиз.

Йиғилишда пойтахт аҳолиси учун ман-
фаатли жуда катта янгиликлар ҳақида сўз 
юритилди. Хусусан, пойтахт туманларини 3 
йўналишда ривожлантириб, 2026 йилда 9 мил-
лиард доллар, икки йилда 20 миллиард доллар 
тўғридан тўғри хорижий инвестиция кирити-
лиши белгиланди. Шу билан бирга, масъул-
ларга қатор топшириқ ва вазифалар берилди.

Бугун пойтахтда 75 та мактаб ва шунча 
боғча, 23 та спорт объектига эҳтиёж бор. Айни 
пайтда болаларнинг мактабгача таълим муас-
сасаларига қамрови 81,2 фоиз. Президентимиз 
берган топшириқлар ижроси таъминланса, бу 
кўрсаткич 100 фоизга чиқади.

Энди туман ҳокимлари ўзи маблағ жалб 
қилиб, ҳар йили биттадан мактаб, боғча ва 
спорт объектини қуриши, қолган 15 тадан 
мактаб ва боғча ҳамда 11 та спорт объекти 
инвестиция дастури доирасида қуриб бери-
лиши белгиланди. 

Жорий йилдан Тошкент шаҳрининг ҳар 
бир туманида биттадан мактабда таълим 
сифатини ошириш бўйича “Тошкент тажри-
баси” бошланган. Ўқувчиларнинг фанларни 
ўзлаштиришига қараб ўқитувчиларга 20 мил-
лион сўмгача маош тўланяпти. Бу жараёнда 
7-11-синфдаги 1500 ўқувчи сараланиб, ах-
борот технологиялари, тиббиёт, бизнес, му-
ҳандислик каби йўналишларда ўқитилмоқда. 
Давлатимиз раҳбари мазкур тажриба қамро-
вини кенгайтириб, бундай мактаблар сонини 
келгуси йили 24 тага, 2027 йилда эса 33 тага 
етказиш вазифасини берди.

Тирбандлик масаласи бугун пойтахтимиз 
аҳолисини қийнаб келаётган яна бир муаммо. 
Тирбандликни қисқартириш — ҳаво сифати 
яхшиланиши, шовқин камайиши, хавфсизлик 
ошиши ва “яшил” шаҳарни шакллантириш-
нинг самарали воситасидир.

Кейинги йилларда жамоат транспорти 
қатнови яхшиланиб, янги ва қулай автобуслар 
харид қилинди. Пойтахт метроси ҳам кенгай-
тирилиб, янги йўналишлар йўлга қўйилди. 
Жумладан, ер ости ва ер усти метрополитен 
линияларининг умумий узунлиги 70,5 ки-
лометрга етказилди. Бекатлар сони 29 тадан  
50 тагача етди. Метро бир кунда 900 минг йў-
ловчига хизмат кўрсатмоқда.

Шу билан бирга, автотураргоҳларни тар-
тибга солиш, пиёдалар ҳудудини кенгайти-
риш, йўл ҳаракати устидан маъмурий назо-
ратни кучайтириш чоралари кўрилмоқда. 
Албатта, бу каби ўзгаришлар инфратузилма 
яхшиланиши, жамоат транспорти ривожла-
ниши ва интеллектуал бошқарув тизимлари 
жорий этилиши, энг аввало, аҳолининг тез, 
хавфсиз ва қулай ҳаракатланишига хизмат 
қилади.

Йиғилишда давлатимиз раҳбари бу йў-
налишда ҳам олдимизда ҳал этилиши зарур 
бўлган масалалар борлигини қайд этди ва 
бунга қатор ечимлар кўрсатди. Хусусан, энди 
йирик мегаполислар каби пойтахтимизда ҳам 
транспорт тизимини ягона ёндашув асосида 
бошқарадиган марказ фаолияти йўлга қўйи-
лади. Бу марказ ҳар бир кўча, ҳар бир чорра-
ҳада транспорт ва пиёдалар оқимини сунъий 

интеллект ёрдамида таҳлил қилиб, тирбанд-
лик ва йўл транспорт ҳодисасининг олдини 
олиш билан шуғулланади. 

Келгуси йили пойтахтга киришдаги 2 та 
назорат пости шаҳар ташқарисига кўчири-
лади, 3 таси реконструкция қилинади. Бу 
ерларда камида 3500 та юк машинаси ва 
5500 та енгил автомобиль учун тураргоҳлар 
ҳамда аҳоли учун кемпинглар барпо этила-
ди. Асосийси, бу нуқталар жамоат транс-
порти тармоғи билан боғланади. 

Яна бир муҳим янгилик. Келгуси йилда 
Тошкент шаҳрида янги тизим жорий қили-
нади, “маҳалла еттилиги” тўлиқ шаҳар ҳо-
кимлиги ихтиёрига ўтади. Халқ депутатлари 
Тошкент шаҳри кенгашига орттириб бажа-
рилган даромаднинг маҳаллий бюджетга қай-
тариладиган қисмидан 20 фоизини туманлар-
га тақсимлаш ваколати берилади. 

Қисқаси, Президентимиз Тошкент шаҳри 
бошқа шаҳар ва туманлар учун намуна бў-
лиши кераклигини таъкидлар экан, келгуси 
йилда бу борада бажарилиши зарур бўлган 
устувор вазифаларни белгилаб берди. Улар-
нинг ижро этилиши янгиланиш ва ўзгариш-
лар марказига инсон қадри ва манфаати 
қўйилгани, Тошкент минтақанинг етакчи 
тараққиёт марказига айланишини англатади.

Дурдона РАҲИМОВА, 
Тошкент шаҳар ҳокими ўринбосари

Ўзбекистон ва Япония ўртасидаги иқтисодий 
ҳамкорлик жадал ривожланиб, саноат, энергетика, 
коммуникациялар, инфратузилма, инновациялар, 
транспорт ва “яшил иқтисодиёт” соҳаларини 
қамраб олган. Мамлакатлар ўртасидаги савдо 
энг қулай режимда амалга оширилмоқда, бунинг 
натижасида товар айирбошлаш ҳажми сўнгги 
йилларда барқарор ўсишни намойиш этмоқда.

Бу йил Осака шаҳрида бўлиб ўтган ЭКСПО–2025 
кўргазмасидаги “Билимлар боғи, келажак 
жамиятининг лабораторияси” Ўзбекистон 
павильони япон жамоатчилигининг Ўзбекистонга 
эътиборининг яна бир ёрқин тасдиғи бўлди.

Бугун пойтахтда 75 та мактаб ва шунча боғча, 23 та 
спорт объектига эҳтиёж бор. Айни пайтда болаларнинг 
мактабгача таълим муассасаларига қамрови 81,2 
фоиз. Президентимиз берган топшириқлар ижроси 
таъминланса, бу кўрсаткич 100 фоизга чиқади.

Бундай ғамхўрлик ҳеч бир даврда бўлма-
ган. Яқин-яқингача ҳам одамлар ижтимоий 
ҳимоя дейилганда арзимаган нафақа пулини 
тушунарди. Аслида, бу ҳар бир оила ва инсон 
тақдирига алоҳида ёндашишда кўринади. Шу 
маънода, ижтимоий ҳимоянинг янги тизими 
маҳалла даражасига туширилгани эзгу иш-
лардан бўлди. Уйма-уй юриш, оилаларнинг 
ижтимоий портретини чизиш тажрибаси, ал-
батта, самара бермай қўймайди. Энг муҳими, 
кимга ижтимоий ёрдам кўрсатилиши керак, 
деган саволларга тизимли жавоб бериляпти. 

“Ўзбекистон — 2030” стратегиясини 
“Атроф-муҳитни асраш ва “яшил иқтисо-
диёт” йили”да амалга оширишга оид давлат 
дастурида ҳам мамлакатимиз ижтимоий со-
ҳасини ривожлантириш, аҳолининг ижти-
моий ҳимоясини янада кучайтириш, бир сўз 
билан айтганда, профессионал ижтимоий 
хизматларни кўрсатиш тизимини тубдан та-
комиллаштириш юзасидан аниқ мақсад ва ва-
зифалар белгилаб берилган. Ана шу мақсад 
ва вазифалардан келиб чиқиб, соҳадаги бир 
йиллик силжишларни кузатдик. 

Ҳар бир инсон жамиятда ўз 
ўрнини ҳис этяпти

Икки фарзанди билан бева қолган бир 
танишимга қариндошлар, қўни-қўшнилар 
анча пайтгача ёрдам бериб турди. Бироқ ҳам-
манинг ўз ташвиши бўлганидек, аста-секин 
ёрдамлар камайди. Ҳозир жувон ўзининг 
ҳолидан доимий хабар оладиган беминнат 
ёрдамчи — “Инсон” ижтимоий хизматлар 
марказига суяниб кун кўряпти. Энди аввал-
гидек яқинларининг қўлига хижолатли қа-
раб турмайди. Озиқ-овқат, кийим-кечакдан 
қийналмаяпти, бошқа эҳтиёжлар учун ёрдам 
пули ҳам тайин. Оёққа туриб олгунича кўмак 
керак эди унга. 

Юқорида айтганимиздек, ижтимоий ҳи-
моянинг маҳаллага туширилгани ислоҳотлар 
халқнинг ичига киришига хизмат қиляпти. 
Ҳар бир инсон жамиятда ўз ўрни борлигини 
ҳис қила бошлади. “Инсон” ижтимоий хиз-
матлар марказлари ёрдамга муҳтожларни ҳу-
қуқий жиҳатдан қўллаб-қувватлашда асосий 
таянч нуқтага айланди. Моддий, маънавий 
қийинчиликларга дуч келганлар бу ердан на-
жот топиши мумкинлигига ишоняпти. Зеро, 
улар ён-атрофидагиларнинг муаммолари ин-
сонийлик билан ҳал этилаётганини кўриб, 
хулоса қиляпти. 

Ҳар бир вилоят ва туман марказида “Ин-
сон” марказлари ташкил этилиб, замонавий 
инфратузилма, техник база ва малакали мута-
хассислар билан таъминланди. 208 та туман 
(шаҳар)даги “Инсон” ижтимоий хизматлар 
марказлари томонидан хизмат ва ёрдам кўр-
сатиш юзасидан юборилган 8 миллиондан 
ортиқ ариза кўриб чиқилди. 

Камбағал оилаларни аниқлаш мақсадида 
1,5 миллион оила сўровномадан ўтказилиб, 
739 минг оила муаммолари асосида “қизил”, 
“сариқ” ва “яшил” тоифаларга ажратилиб, 
“Камбағал оилалар” реестрига киритилди. 
Қарийб 2 миллионга яқин ижтимоий хизмат 
кўрсатилиши натижасида 400 мингдан зиёд 
оила камбағалликдан чиқарилди.

 156 минг бола мактабгача таълимга им-
тиёзли қабул қилингани эса тизимда қамров 
даражасини оширишга хизмат қилди. 2,1 
минг ёш грант асосида олий таълимга ўқиш-
га киргани ҳолда ўзлаштириши юқори бўл-
ган 308 талабага ҳам олийгоҳ гранти тақдим 
этилди. 4,1 минг талабага контракт тўлови 
тўлаб берилгани, “қизил” тоифадаги оила-
ларнинг “аъло” баҳоларга ўқиётган 68 талаба 
қизига махсус стипендия тайинлангани энг 
хайрли ишлардан бўлди. 

 “Қўлдан берганга қуш тўймас”, дейди 
халқимиз. Шундан келиб чиқиб, камбағал 
оилаларни доимий даромад билан таъмин-
лаш учун 2,6 минг оилага қуёш панели, 
500 та оилага дўкон қуриб берилди. “Фаол 
ҳаётга қадам” дастури доирасида ўғил-қиз-

Албатта, ҳар бир оила учун алоҳида ёнда-
шув жуда муҳим. Фақат моддий ёрдам билан 
муаммони ҳал қилиб бўлмайди. Шу боис, 
жорий йилнинг дастлабки саккиз ойида 53,5 
мингга яқин оила учун индивидуал хизмат 
режаси ишлаб чиқилди. Натижада 83 мингга 
яқин киши камбағалликдан чиқарилиб, янги 
ҳаёт сари қадам ташлади.

Ҳудудда эҳтиёжманд қатламларга сифатли 
хизмат кўрсатиш борасида аҳамиятга молик 
ишлар қилинмоқда. Масалан, Ал-Хоразмий 
маҳалласида ижтимоий хизмат кўрсатувчи 
ходимимиз муҳим самарадорлик кўрсаткич-
лари доирасида жорий йил иккинчи чорак 
якуни бўйича республикада биринчи ўрин-
ни эгаллади. Бу — вилоятда “Инсон қадри 

ларни парваришлашга муҳтож 35,5 минг 
киши янги турдаги ижтимоий ва тиббий 
хизматлар билан қамраб олинди. 141 минг 
шахс санаторийларда соғломлаштирилди. 
2,7 миллион фуқаро бепул тиббий кўрикдан 
ўтказилди. 

Ота-онасиз болаларнинг бошини силаш 
ҳам халқимизнинг азалий қадрияти. Ўтиб 
бораётган йилда етим ва ота-она қарамоғи-
дан маҳрум бўлган, уй-жойга муҳтож 1962 
бола уй-жой билан таъминлангани бу қад-
риятнинг амалий ифодаси бўлди. “Саховат 
ва кўмак” жамғармасидан ёрдам кўрсатил-
ган муҳтож шахслар тоифаси кенгайтирил-
ганини рақамлардан ҳам билиш мумкин. 
Зеро, 2024 йилда 74,1 минг шахсга 101 
миллиард сўм, 2025 йилда эса 56,6 минг ки-
шига 100 миллиард сўм маблағ ажратилди. 
Шу ўринда яқиндагина Ижтимоий ҳимоя 
миллий агентлиги томонидан аҳолининг эҳ-
тиёжманд қатламларини қўллаб-қувватлаш 
мақсадида яна бир муҳим янгилик жорий 
этилганини айтиб ўтиш ўринли. 16 декабр-
дан “Камбағал оилалар реестри”га кири-
тилган оилаларга “Саховат ва кўмак” жам-
ғармалари орқали ажратилаётган ёрдамлар 
“Узум маркет” электрон савдо майдончаси 
орқали ҳам кўрсатила бошланди. Унга кўра, 
фуқаролар Ижтимоий ҳимоя миллий агент-
лиги томонидан шакллантирилган ваучер-
лар (промокодлар) орқали мобил иловадан 
фойдаланган ҳолда озиқ-овқат, кийим-кечак 
ва бошқа энг зарур маҳсулотларни харид қи-
лиши мумкин.

Ижтимоий суғуртадан қандай 
манфаатдорлик бор? 

— Аҳолини ижтимоий ҳимоя қилиш со-
ҳасига оид қонунчилик ҳужжатлари изчил 
такомиллашиб бораётгани шу йил 9 де-
кабрь куни давлатимиз раҳбари имзолаган 
“Давлат ижтимоий суғуртаси тўғрисида”ги 
қонунда яна бир бор ўз исботини топди. 
Қонун фуқароларни ишсизлик ва вақтинча 

меҳнатга лаёқатсизлик ҳолатларида иж-
тимоий қўллаб-қувватлаш, камбағаллик 
хавфини камайтириш ҳамда тадбиркорлар 
учун нафақа тўловлари бўйича ортиқча юк-
ламани енгиллаштиришга қаратилгани би-
лан аҳамиятли.

 Унинг асосида Давлат ижтимоий суғурта 
жамғармаси томонидан тўлаб бериладиган 
нафақа турлари ҳамда уларнинг кучга кириш 
муддатлари белгиланди. Янги тизим орқали 
бюджет ташкилотларида ишловчи 2,2 мил-
лионга яқин, хусусий секторда банд бўлган 
3,6 миллиондан кўпроқ, якка тартибдаги 
тадбиркорлик билан шуғулланувчи, ўзини 
ўзи банд қилган ҳамда норасмий секторда 
ишлаётган 7 миллиондан ортиқ фуқаронинг 
ижтимоий кафолатлари таъминланадиган 
бўлди. 

— Халқаро тажриба ва ривожланган дав-
латлар амалиёти кўрсатадики, аҳолининг 

ижтимоий суғуртага жалб этилиши кўплаб 
мамлакатларда қонун даражасида мустаҳ-
камланган. Ўзбекистонда ҳам ушбу соҳада 
ҳуқуқий асосларни кучайтириш орқали бир 
неча муҳим вазифалар белгиланган. Жумладан, 
фуқаролар оғир ҳаётий вазиятга тушиб қоли-
шининг олдини олиш, камбағаллик хавфини 
камайтириш, ижтимоий суғурта билан қамров-
ни кенгайтириш ва расмий бандликни рағбат-
лантириш кўзда тутилган, — дейди Ижтимоий 
ҳимоя миллий агентлиги юридик бўлими бош 
мутахассиси Фарҳод Худоёров. — Ижтимоий 
суғурта тизимини халқаро стандартларга 
мос равишда босқичма-босқич такомиллаш-
тириш мақсад қилинган. Қонунга кўра, уч 
турдаги — ҳомиладорлик ва туғиш, вақтин-
чалик меҳнатга лаёқатсизлик ҳамда ишдан 
бўшаш нафақалари эндиликда давлат ижти-
моий суғуртаси орқали тўланади. Бу жараён 
Ижтимоий ҳимоя миллий агентлиги ҳузури-
да ташкил этилган Давлат ижтимоий суғурта 
жамғармаси томонидан амалга оширилади. 
Демак, меҳнат шаклидан қатъи назар, барча 
иш берувчиларда фаолият юритаётган ходим-
лар ушбу нафақалардан тенг асосда фойдала-
ниш имкониятига эга бўлади. Аввал айрим 
нафақалар ҳам иш берувчилар томонидан 
тўлаб келинган бўлса, эндиликда улар фақат 
Давлат ижтимоий суғурта жамғармаси орқа-
ли тўланади. Бу тизимнинг шаффофлигини, 
адолатлилигини оширади ва ягона тартибда 
ишлашини таъминлайди.

Қонунга мувофиқ, фуқаролар давлат иж-
тимоий суғуртаси билан икки йўл орқали 
қамраб олинади: мажбурий ва ихтиёрий. 
Меҳнат шартномаси асосида ишлаётган хо-
димлар, жисмоний ёки юридик шахсларга 
фуқаролик-ҳуқуқий шартнома асосида хиз-
мат кўрсатадиган ёки иш бажарадиган шахс-
лар мажбурий суғуртага жалб этилади. Их-
тиёрий суғурта билан эса ўзини ўзи банд 
қилган шахслар, якка тартибдаги тадбир-
корлар, оилавий тадбиркорлик фаолиятини 
юритаётган фуқаролар, чет элда ёлланиб иш-
лаётган шахслар, деҳқон хўжалиги фаолияти 
билан шуғулланувчилар, уларнинг аъзолари, 

томорқа хўжалигида ишловчилар, “Ҳунар-
манд” уюшмаси аъзолари ва бошқа тоифада-
ги фуқаролар қамраб олинади. 

Мажбурий суғурта бўйича ходимлар да-
ромад солиғининг муайян қисми суғурта 
бадали сифатида жамғармага йўналтири-
лади. Ушбу бадалнинг аниқ миқдори қонун 
билан белгиланади. Ихтиёрий суғуртага 
қўшилган фуқаролар эса ҳар ой минимал 
суғурта бадалини тўлайди. Минимал бадал 
миқдори меҳнатга ҳақ тўлаш энг кам миқ-
дорининг 5 фоизи этиб белгиланган.

Қонуннинг яна бир муҳим мақсади ху-
сусий секторда ишловчиларга тўланадиган 
нафақалар бўйича тадбиркорлар зиммасида-
ги ортиқча молиявий юкни камайтиришдир. 
Олдин ҳомиладорлик ва туғуруқ нафақаси, 
вақтинчалик меҳнатга лаёқатсизлик нафақа-
си ёки бошқа тўловлар айрим ҳолларда иш 
берувчилар томонидан қоплаб келинар эди. 
Эндиликда улар тўлиқ Давлат ижтимоий су-
ғурта жамғармаси томонидан тўланади. Бу 
эса тадбиркорларга бир қатор енгилликлар 
яратади. Жумладан, аёлларни ишга қабул 
қилиш бўйича хавотирлар камаяди, ҳомила-
дорлик ва туғуруқ давридаги тўловлар тад-
биркорга юк бўлмайди, ортиқча харажатлар 
камайгани сабабли маҳсулот таннархи пасая-
ди, рақобатбардош ва арзонроқ маҳсулотлар 
ишлаб чиқаришга имкон яратилади. 

Умуман олганда, бу ёндашув тадбиркор-
лик субъектлари учун қўллаб-қувватловчи 
механизм бўлиб хизмат қилади ва уларнинг 
иқтисодий барқарорлигига ижобий таъсир 
кўрсатади. Иқтисодий барқарорлик эса ўз-
ўзидан халқнинг фаровонлигига дахлдор.

Давлат ва жамият ўртасида 
ишонч кўприги

Кенжа фарзандида аутизм касаллиги 
аниқланган аёл боласининг юра олмаслиги, 
гапирмаслиги сабаб уйдан чиқа олмай қол-
ди. Болага алоҳида парвариш зарурлигидан 
ҳатто уй ишларига ҳам улгуриб бўлмайди 

баъзан. Мадори қолмаганида шўрлик лоақал 
бир кун кимдир унга ёрдам беришини жу-
да-жуда хоҳлайди. Маҳалладаги ижтимоий 
ходимнинг кўмаги билан бола кундузги пар-
варишлаш марказига юборилгач, аёл қаддини 
тиклай бошлайди. Марказда барча шароит 
муҳайё, кўнгли хотиржам. Бола яхшигина 
ўзгарди. Онаси билан уйда ёлғиз қолганида 
зерикиб, инжиқлик қилиб, уни азоблашлари 
ортда қолди. Энди акалари, бошқа болалар 
билан ҳам ўйнайди. Ҳар қандай муҳитга кў-

никади. Она эса уй ишларидан ортиб, цехда 
тикувчилик ҳам қилади. Оила бюджетига 
ҳисса қўшаётгани, асосийси, фарзанди жа-
миятга мослашаётгани учун ижтимоий хо-
димдан мингдан минг рози. 

Бунинг барчаси адолатли тизим асосида 
амалга ошаётганини аёлга тушунтирган Ни-
гора Бобоқулова Олот туманидаги Жайҳу-
нобод маҳалласида яшовчи 3 мингдан зиёд 
оилага хизмат қиляпти. Унинг республикамиз 
бўйлаб барча ҳамкасблари давлат ва жамият 
ўртасида ишонч кўприги вазифасини бажа-
риши қатъий назоратда. Одамларнинг қи-
йин ҳаётий шароитларини енгиллаштириш, 
мушкул аҳволда қолганларга кўмак бериш, 
аввало, ижтимоий ходимларга боғлиқ. Зим-
маларида маҳаллада туриб муаммони кўриш, 
таҳлил қилиш ва ҳар бир шахс эҳтиёжидан 
келиб чиқиб ечим излашдек масъулиятли ва-
зифа бор. “Энг фаол ижтимоий ходим” кўрик-
танлови эса фидойиларни кашф этади. Тест 
синовларидан ташқари фаолиятидаги яхши 
кейс тақдимоти, маҳаллада амалга оширган 
кичик ижтимоий лойиҳалари уларга муносиб 
баҳо беради. Қолаверса, “Сall марказ” ёрда-
мида оилалар билан боғланиб, кейслар сама-
радорлигига, ижтимоий ходим фаолиятига 
баҳо берилиши сўралади. 

Кейс шахс (оила)нинг муайян ижти-
моий муаммосини ҳал этишга қаратилган 
хизматларни ташкил этиш жараёни бўлиб, 
агар оиланинг муаммоси енгилроқ бўлса, 
ижтимоий ходимнинг ўзи уларга зарур ёр-
дамни беради. Оғир ҳаётий вазият сифатида 
баҳоланган кейслар “e-case” электрон моду-
ли ёрдамида “Инсон” ижтимоий хизматлар 
марказига йўналтирилади. Жорий йилда  
100 мингга яқин кейс очилганидан ҳам би-
лиш мумкинки, янгича ишлаш кутилган на-
тижани беряпти. Бу тизим, шунингдек, ижти-
моий ходим ишининг режалилиги, аниқлиги 
ва ҳисобдорликка асосланишини таъминла-
ши билан ҳам аҳамиятли. 

Халқнинг дардига 
дармонлик саодати

Жорий йилнинг 1 декабрь ҳолатига 
кўра, республикамиз бўйича ижтимоий на-
фақа олувчилар сони 715 минг 463 нафар-
ни ташкил этган бўлса, уларнинг 167 минг 
838 таси ногиронлиги бўлган 18 ёшгача 
болалар нафақаси олувчилар. Кучли ижти-
моий ҳимоя сиёсати сабаб бугун уларнинг 
аксарияти эмин-эркин тарзда жамиятга 
қўшилиб боряпти. Айни шу ёш тоифаси-
даги болалар орасидан инклюзив таълим 
натижасида иқтидорли ўқувчилар, моҳир 
спортчилар, турли касб-ҳунар эгалари 
кашф этиляпти. Ижтимоий ҳимояга муҳтож 
аҳоли қатламлари, хусусан, ногирон бола-
лар ва ёшларни меҳнат бозорига самарали 
интеграция қилиш мақсадида тадбиркор-
лик субъектлари билан ҳамкорликда касбга 
ўргатиш ва хорижий тилларни ўқитишга 
қаратилган қатор лойиҳалар ишга тушган. 
Айни пайтда мамлакатимиз бўйлаб махсус 
мактабларда 550 ўқувчини қамраб олган 25 
та лойиҳа амалга оширилмоқда. 

Хоразм, Андижон, Наманган вилоятлари-
да касб-ҳунар устахоналари қурилиб, фой-
даланишга топширилди. Натижада ушбу 
вилоятларда 5 турдаги ўқув курслари йўлга 
қўйилди.

Тадбиркорларга ногиронлиги бўлган 
шахсларни ишга қабул қилгани учун бир 
марталик субсидия ажратиляпти. Кўплаб 
корхона ва ташкилотларда ногиронлиги бўл-
ган шахслар фаолият юритаётганини кўриб 
хурсанд бўласан киши. Бу жамиятда ҳамма 
тенглиги, инсон қадри улуғлигидан далолат. 

Дарвоқе, халқимизга янада яқинлашиш, 
одамларнинг оғирини енгил қилиш мақсади-
да Ижтимоий ҳимоя миллий агентлигининг 
“1070 ёрдам” тезкор боти ишга тушди. Энди 
муҳим ижтимоий хизматлар, мурожаатлар ва 
маълумотлар — барчаси битта кичик иловада 
жамланди. Илованинг “Хизматлар” бўлимида 
фуқаро Ижтимоий ҳимоя ягона реестри орқа-
ли аризаси ҳолатини текшириши, нафақалар 
тури ва шартлари ҳақида маълумот олиши, 
ногиронлик бўйича қайта кўриб чиқиш жа-
раёнини кузатиши, “Камбағаллик реестри” 
орқали рўйхатга киритилганини билиши 
мумкин. Мутасаддиларнинг айтишича, тез 
орада санаторий йўналиши ҳам ишга тушади. 
Мақсад — ортиқча оворагарчиликларга йўл 
қўймаслик, одамларнинг қимматли вақтини 
тежаш, инсонийликнинг замонавий шаклла-
рини ҳаётга татбиқ этиш. Зеро, ҳар бир шахс 
бунга муносиб. 

Айни пайтда энг чекка ҳудудлардаги од-
дий одамлар ҳам энди ижтимоий давлатда 
яшаётганини, шу маънода, ижтимоий ҳимоя 
олишга ҳақли эканини тушуниб етаётган 
экан, бу йўлда ташлаётган ҳар бир қадамимиз 
аниқ, манзилли ва натижадор бўлиши шарт 
ва зарур.

Инсон қадри учун

“Камбағал оилалар реестри” ҳар бир инсон тақдирига дахлдор 
дастур сифатида ҳаётга татбиқ этилаётгани алоҳида аҳамиятга 
эга. Зеро, Хоразм вилоятида дастур доирасида 72 минг оилада 
сўровнома ўтказилиб, 53 мингдан зиёди реестрга киритилди. Улар 
орасида эътибор ва парваришга муҳтожлар — қизил, ишлашга 
тайёр, аммо малакаси йўқлар — сариқ, муайян даромадли, 
нобарқарор оилалар эса яшил тоифаларга киритилди.

Шерзод БЕРДИЕВ,
Ижтимоий ҳимоя миллий агентлиги Хоразм вилояти 
бошқармаси бошлиғи

учун” ғояси амалда рўёбга чиқарилаётганини 
исботлайди. Фидойи ходимларимиз орқали 
ижтимоий адолат, ғамхўрлик ва умид ҳар бир 
хонадонга етиб бормоқда.

Йил бошидан буён ушбу маҳаллага ти-
зимга оид икки юздан ортиқ мурожаат келиб 
тушган, уларнинг 80 фоиздан кўпи ижобий 
ҳал этилди. Бу эса тизимнинг самарадорли-
гини амалда кўрсатмоқда. Айниқса, ноги-
ронлиги бўлган шахсларнинг бандлигини 
таъминлаш йўналишида салмоқли ишлар 
қилиняпти. Маҳалладаги ҳар бир ижобий 
ўзгариш жипслик, масъулият ва меҳрнинг 
мевасидир.

Мазкур маҳаллада яшовчи, боқувчисини 
йўқотган шахслар рўйхатида турувчи Гўзал 

Исмоилова пазандаликка қизиқади. Унга 
пазандалик жиҳозлари олиб берилди. Вояга 
етмаган фарзандларига эса амалий ва моддий 
ёрдам кўрсатилди.

Нусрат Ҳамдам ўғли Янгибозор тумани-
даги Дўстлик маҳалласида яшайди. У бел-
боғли кураш билан шуғулланган. Бахтсиз 
тасодиф боис, ногирон бўлиб қолган. Унга 
“Инсон” ижтимоий хизматлар маркази то-
монидан соғлиғини тиклаши учун “Сахо-
ват ва кўмак” жамғармаси ёрдами берилди. 
Шунингдек, Янгибозор туман 1-болалар ва 
ўсмирлар спорт мактабига мураббий бўлиб 

ишга жойлашишига кўмаклашилди. Нусрат 
ака жорий йилда “Беш ташаббус” олимпиа-
дасида армрестлинг бўйича республикада 
иккинчи ўринни эгаллади.

Урганч туманидаги Ҳамид Олимжон 
маҳалласида фаолият юритаётган “Grand 
woodworkers” МЧЖ томонидан имконияти 
чекланган шахсларнинг бандлигини таъмин-
лаш, уларни меҳнат жараёнига жалб қилиш 
ҳамда ижтимоий фаоллигини ошириш бора-
сида самарали ишлар қилинмоқда. Корхона 
жорий йил май ойида мамлакат миқёсида ўт-
казилган “Инсон учун” кўргазмасида 5 мил-
лиард сўмликка яқин шартномалар имзолади.

Вазирлар Маҳкамасининг жорий йил  
1 июлдаги “Архив иши ва иш юритиш со-
ҳасида давлат хизматларини кўрсатишнинг 
айрим маъмурий регламентларини тасдиқ-
лаш тўғрисида”ги қарори асосида my.ihma.
uz платформаси орқали корхонадаги бўш 
иш ўринларига ногиронлиги бўлган шахслар 
жойлаштирилди.

Бундан ташқари, “Кундузги парвариш-
лаш хизмати” ташкил этилиши натижасида 
ногиронлиги бўлган 200 дан ортиқ боланинг 
ижтимоийлашуви таъминланди. Вилоятдаги 
ўзгалар парваришига муҳтож мингга яқин 
фуқаро “Кундузги қатнов асосида қараб ту-
риш” хизматига қамраб олинди. Натижада 
уларнинг парвариши билан банд бўлган фу-
қаролар учун ишлаш имконияти яратилди. 

Муножат МЎМИНОВА, 
“Янги Ўзбекистон” мухбири

Бошланиши 1-бетда

НАТИЖАДОРЛИКНИ ТАЪМИНЛАЯПТИ

АНИ¯, МАНЗИЛЛИ ВА ТИЗИМЛИ ИШЛАР 
ИЖТИМОИЙ ¥ИМОЯДА  

Акбарали айни пайтда замонавий техноло-
гиялар жамият тараққиётининг асоси, инно-
вацион ёндашувлар, илғор ғоялар ва илм-фан 
ютуқлари асосий ҳаракатлантирувчи кучга 
айланганини чуқур ҳис қилади. Шунингдек, 
технологик ривожланиш жараёнида энг му-
ҳим тамойиллардан бири юртга садоқат, ва-
танпарварлик эканини яхши билади. Унинг 
наздида технология воситасида эришилган 
ҳар қандай ютуқ, агар у халқ фаровонлигига 
хизмат қилмаса, қадр топмайди.

Сурхондарё вилоятининг Қумқўрғон ту-
манида улғайган 27 ёшли Акбарали болалик-
дан қишлоқдаги қийинчиликларни енгиш, 
муаммоларга ечим топишга ўрганган. Техни-
кага меҳри баландлигидан эскидан янгилик 

— Бу йил ҳосилдорлик ҳам, даромад 
ҳам зўр бўлди — 470 гектардан ортиқ 
майдондан 600 тонна ғалла, 2000 тонна-
дан зиёд пахта ҳосили олдик. 30 тоннадан 
ошиқ гўшт маҳсулоти, 2,5 тоннадан кўп-
роқ асал, 100 тоннага яқин узум, анорни 
бозорга чиқардик.

Олдинлари меҳнатни қилаверардик, 
даромадни олишга келганда сарсон бў-
лардик. Сентябрда пахта топширсак, 
келгуси йили августгача пулини олол-
масдик. Шунинг учун 2017 йилгача 
бизга пахтанинг нави ҳам, ҳажми ҳам 
аҳамиятли бўлмаган, режани бажарсак 
бўлди, деганмиз. Ҳозир даромад ўзи-
мизники бўлгани учун ҳосилдорликни 
муттасил ошириб боришга интиляпмиз. 
Энг яхши навларни етиштириб, илғор 
технологияларни қўллаяпмиз. Мўл ҳо-
сил олиш учун замонавий техникалар 
керак. Ер яхши текисланмаса, ўз вақ-
тида шудгорланмаса, ҳосил чўғи юқори 
бўлмайди. Бу ҳам даромадга бориб та-
қалади. Олдинлари манаман деган бой 
фермер ҳам бирор замонавий техникани 
базўр сотиб оларди.

Йигирма йилдан буён фермерлик би-
лан шуғулланаман. Ишни 10 гектар ерга 
ғалла экишдан бошлаб, кейинги йили 
3 гектарга пахта экканмиз. Ўшанда ер-
дан бошқа нарсамиз бўлмаган. Бу ер 
ҳам Қизилтепа марказидан 70 километр 
узоқда жойлашгани боис, одам бориши 
қийин, тупроқнинг ҳосилдорлиги ҳам 
жуда паст эди. 2017 йилгача битта тех-
ника олган бўлсам, ўшанинг ҳам пули-
ни тўлашга қийналиб, қайтиб техника 
олмайман, деганман.

Фермер хўжалигимиз фаолиятининг 
янги даври 2017 йилдан кейин бошланди. 
Айни шу вақтдан замонавий кластер тизи-
ми жорий этилиши туфайли ҳолат тубдан 
ўзгарди: фермерларнинг елкасига шамол 
тегди, косаси оқарди. Мен буни доим 
миннатдорлик билан тилга оламан. Мана 
шу кластер тизими сабаб даромадимизга 

— Тўғриси, бу мукофот мен учун кутил-
маган эътироф бўлди. Туманимиз ҳокими 
бу ҳақида эълон қилиб, табриклаганида, би-
ринчи бўлиб дадажонимни эсладим. У бизни 
ҳамиша ҳалол меҳнат қилишга, тўғрисўз бў-
лишга ўргатди. “Бировнинг дилини оғритма, 
тўғри бўл: ҳақиқат эгилади, букилади, лекин 
синмайди”, деган насиҳатни кўп айтарди. Биз 
ана шу ўгитларга амал қилиб яшаяпмиз. Да-
дам ҳаёт бўлганида, мен билан фахрланган 
бўларди.

Кўксимга тақилган орден билан, биринчи 
навбатда, тўғри 75 ёшли онажонимнинг олдига 
бордим. Мени ўқитиб, тарбиялагани учун раҳ-
мат айтиб, кейин уйимга кетдим. Бу жараён-
лардаги ҳаяжоним, таассуротимни ифодалаб 
беролмасам керак.

Болаликдан ипак қурти боқиб катта бўл-
ганмиз. Машаққати оғир иш эди. Қуртлар-
га озуқа учун тут барги келтириб, солиб 
чиққунча кун кеч бўларди. Чунки барг қи-
дириб узоқларга боришга тўғри келарди. 
Ҳозир тутзорлар яқин жойда, озуқа топиш 
ҳам муаммо эмас. Пилла етиштириш замо-
навийлашиб боряпти. Ипак қуртини плёнка 
остида боқяпмиз. Бу озуқа сарфини анча те-
жайди.

Пилла парваришидан кўриладиган моддий 
манфаатдорлик ҳам ошган. Авваллари пилла-
корлар озгина ўтин ёки ғалла учун пилла боқ-
қан. Ҳозир топширилган ҳар бир килограмм 
учун тарози устида хизмат ҳақи берилади. 

Пиллачилик қишлоқ хўжалигининг гўёки 
сезилмас, аммо муҳим тармоқларидан. Бу Ўз-
бекистон тўқимачилик саноати учун энг зарур 
хомашё вазифасини ўтайди. Қолаверса, хотин-
қизлар бандлигини таъминлашда ҳам муҳим 
аҳамиятга эга. Азалдан момоларимиз пилла 
қурти боқиб, хонадон даромадига ҳисса қўш-
ган.

Наманганлик Манзура Раҳимова 30 йилдан 
бери пиллачилик билан шуғулланади. Аввал-

лари пилла боқувчи сифатида оила аъзоларига 
кўмаклашган бўлса, кейинчалик шу йўналиш-
ни маҳкам тутиб, бошқаларни иш билан таъ-
минлай бошлади. Жорий йилги пилла етиш-
тириш мавсумида у яшаётган Норин туманида 
4000 дан ортиқ ишсиз шу йўналишга жалб қи-
линиб, бандлиги таъминланди. 

Қишлоқ хўжалиги ходимлари куни муноса-
бати билан тақдирланганлар орасида Манзура 
Раҳимованинг ҳам номи бор.

Турсунпўлат РАЖАБОВ, 
Навоий вилояти Қизилтепа 
туманидаги “Сафаробод боғи” 
фермер хўжалиги раҳбари, 
“Жасорат” медали соҳиби:

ўзимиз эгалик қила бошладик, янги техни-
калар сотиб олишга имконият ва шароит-
лар яратилди. Лизингга техника берилди. 
Унинг устига имтиёзлар, субсидиялар ҳам 
қўшилди. Ҳозир ҳар йили даромадимиз-
дан 4-5 та техника сотиб оламиз. Биргина 
ўзимнинг фермер хўжалигимда замонавий 
техникалар сони 50 тага етган.

Ўтган йили АҚШдан сўнгги русумда-
ги пахта териш машинасини олиб келдик. 
Ишонсангиз, биринчи йили суткасига 50 
тоннагача пахта тердик. Бу йил ерни ҳай-
даш ҳам, текислаш ҳам, пахтани етиштир-
гандан кейин ҳосилни териш ҳам муаммо 
бўлмади. Ҳаммасини бажарадиган техни-
каларимиз бор. Бир мен эмас, ҳозир ҳам-
ма фермер шундай имкониятга эга. Бу йил 
рекордимизни янгиладик — замонавий 
терим машинасида бир суткада 75 тонна-
гача пахта тердик. Тасаввур қилинг, битта 
фермер бир суткада шунча пахта теряпти. 
Ҳудудимизда нечта фермер бўлса, ҳамма-
си шундай натижага эришди. Олдинлари 
бутун ҳудуддаги фермерлар бирлашиб 
ҳам суткалик теримни 75 тоннага чиқара 
олмаган.

Касбим механизаторлик бўлгани учун 
доим айтаман: оддий механизатор фер-
мер бўлиб, бир ўзи шунча ишни уддалай 
олмасди. Буларнинг ҳаммаси соҳа вакил-
ларига яратиб берилаётган имконият ва 
шароитлар, 2017 йилдан кейин бошлан-
ган катта ислоҳотлар самараси. Шунча 
техникага эга бўлишимиз олдин хаёлимга 
ҳам келмаган. 2025 йилда 400 гектар янги 
ер ўзлаштирдик. Бу қанчалик катта ҳара-
кат эканини соҳа вакиллари яхши билади. 

2010-йиллари фермер янги ерни ўзлаштириш у 
ёқда турсин, ўзининг ерини эплолмасди. Ҳозир 
қаранг: янги ерларни ўзлаштиряпмиз. Шунинг 
ўзиёқ ислоҳотлар самарасини яққол кўрсатиб 
беради. Баъзан 500 ёлланма ишчи ишлатиб, 
ҳақини кунма-кун тўладик. Бу ҳам имкониятла-
римиз салмоғини кўрсатадими? Отам ҳар доим 
дуо қилганида: “Бу имкониятларнинг қадрига 
етинглар, ўғлим. Бугунгидек шароит бўлмага-
нида, сизлар ҳам биздек қийинчиликда яшаган 
бўлардинглар”, дейди.

Қишлоқ хўжалиги ходимлари куни муноса-
бати билан Президентимиз фармонига биноан 
“Жасорат” медали билан тақдирланганимни 
эшитиб, қанчалик тўлқинланганимни сўз билан 
ифодалаб беролмайман. Барча маҳалладошла-

рим хонадонимизга келиб, ҳавас билан табрик-
лади. Ота-онам қийинчилик кўргани, оиламиз 
бир пайтлар қандай кунларни бошдан ўтказга-
нини бутун маҳалла-кўй яхши билади. Шулар 
ҳақида ўйладиму, бугун янги Ўзбекистонда ил-
ғор фермер бўлиб, юртимиз тараққиётига ҳисса 
қўшаётганимдан фахрландим. Мукофот барча 
маҳалладошларимнинг кайфиятига кўтаринки-
лик бағишлади. “Бугун меҳнат қилган одам кам 

бўлмаяпти. Буни сизнинг мисолингизда ҳам 
кўряпмиз”, дейишди.

Айниқса, “Жасорат” медалини кўксимга 
давлатимиз раҳбарининг ўзи таққани ҳаётим-
даги унутилмас воқеа бўлди. Мукофотни қабул 
қилиб олаётганимда, “Турсунпўлат, биламан, 
сен қаттиқ ишлайсан. Бундан ҳам қаттиқ иш-
лаб, насиб бўлса, янги марраларга етавергин. 
Мен сенга шундай медаль, орденларни бера-
вераман”, деганидаги ҳаяжоним ва таассурот-
ларимни тасвирлаб беролмайман. Ахир давлат 
раҳбари билан кўришиб, шундай илиқ гаплар-
ни эшитиш ҳар кимга ҳам насиб қилмайди-да!

Оддий фермерман. Доим ҳалол меҳнат қи-
лишга интиламан. Қизилтепа тумани азалдан 
чўл ҳудуд бўлган. Ана шу жойлар энди чўл 

бўлмасин, боғу бўстонга айлансин деган мақ-
садда Сурхондарёдан 10 мингта арча кўчати 
олиб келиб ўтқаздик. Пахта ва ғалла ҳосилдор-
лигини бир неча баробар оширдик. Тумандаги 
5 километр ариқни бетонлаштириб, сув йўқо-
тишларнинг олди олинди. Бундай хайрли иш-
ларни янада куч-ғайрат билан давом эттирамиз. 
“Жасорат” медали мени янги-янги мақсадларга 
ундовчи улкан ишонч белгисидир.

Манзура РАҲИМОВА, 
Наманган вилояти Норин туманидаги 
“Норин агропилла” масъулияти 
чекланган жамияти раҳбари, 
“Меҳнат шуҳрати” ордени соҳиби:

Қолаверса, бир ой ипак қурти боққанлик учун 
бир йиллик меҳнат стажи ёзилади. Топадиган 
маблағимиз даромад солиқларидан ҳам озод 
қилинган. Аввал бундай шароит йўқ эди.

Корхонамиз хонадонлар билан ҳамкорлик-
да ишлайди. Талабгорларга ипак қурти ва озу-
қаси етказиб берилади. Туманимизнинг ўзида 
юқори навли тут кўчатларини етиштирамиз. 
Хонадонлар бир ой давомида пилла етишти-
риб, ҳосилни бизга топширади-да, пулини ола-
ди. Мазкур иш уйда ўтирадиган хотин-қизлар 
учун жуда қулай. Ҳозир мамлакатимиз қишлоқ 
хўжалиги илм-фан ва замонавий технология-
лар асосида ривожланиб бораётир. Бу ҳосил-
дорлик ва даромад ортишига хизмат қиляпти. 
Аввалгидек маҳсулотлар бир эмас, бир неча 
мавсумда етиштириляпти. Ушбу тажриба 
охирги икки йилда пиллачилик йўналишига 
ҳам кириб келди. Одатда, пилла қурти апрель-
май ойларида боқилади. Аммо ҳозир иккинчи 
мавсум ҳам йўлга қўйилган. У август-сентябрь 
ойларига тўғри келади. 

Ҳосилдорлик ҳам анча юқори. Бир қутидан 
ўртача 60-65 килограмм ипак олиняпти. Бун-
дай кўрсаткични 70-75 килограммга етказади-
ган илғор пиллакорларимиз ҳам бор.

* * *
2025 йил мамлакатимиз қишлоқ хўжалиги ва соҳада меҳнат қилаётган агротадбиркорлар учун 

анча сермаҳсул ва баракали бўлди. Келгуси  йил учун белгиланган вазифалар, кўзланган мақсад-
лар бисёр. Давлатимиз раҳбари байрам табригида уларга алоҳида тўхталди. Меҳнаткаш, танти, 
фидойи миришкорларимиз эса уларни бажариш режасини ҳозирдан бошлаяпти.

Ирода ТОШМАТОВА,
“Янги Ўзбекистон” мухбири

Қишлоқ хўжалиги ходимлари 
куни муносабати билан 
мукофотланган бир гуруҳ 
юртдошларимиз орасида таянч 
докторант Акбарали Турдиев 
ҳам бор. Давлатимиз раҳбари 
унинг кўксига “Келажак 
бунёдкори” медалини тақиб 
қўйди. Йигит эса ёруғ юз, 
кўтаринки руҳ билан қилган 
ишлари ҳақида қисқача 
гапириб берди. Унинг эртанги 
кунга умид, ёруғ келажакка 
ишонч-ла ёниб турган кўзлари, 
дадил сўзлари янги авлод 
вакилларига хос бўлди.

ясаш, мустақил равишда тажриба ўтказишга 
иштиёқманд эди. 9-10 ёшларидаёқ мураккаб 
муаммоларга амалий ечим топишга ҳаракат 
қиларди. Масалан, электр энергияси тез-
тез узилиб қолган пайтлари оддий телефон 
қувватлагичи асосида автоматик ёнадиган 
чироқлар ясаб, оиласи ва яқинларига ёрдам 
берган.

Ижодий интилишлари эътиборга тушган 
кезлари “Маҳалла — менинг тақдиримда” 
танловида 2-ўринни эгаллаб, планшет билан 
мукофотлангани ёш ихтирочини руҳланти-
риб юборди. 2016 йилда илк бизнес ғоясини 
ишлаб чиқиб, “Ташаббус — 2016” танлови-
га тақдим этди ва “Ёш тадбиркор маҳсулоти 
жаҳон бозорида” номинацияси бўйича ғолиб 
бўлди. 2017 йилда Акбарали Тошкент ирри-
гация ва қишлоқ хўжалигини механизация-
лаш муҳандислари институти (ТИҚХММИ 
миллий тадқиқот университети)га энг юқо-
ри балл билан грант асосида қабул қилинди. 
Бундан сира ҳовлиқиб кетмади. Аксинча, 
ўқиш давомида ҳам ота-онасидан моддий 
кўмак олмасликка қарор қилди. Дарслардан 
сўнг юк ташиш, кундалик меҳнат орқали 
топган маблағи билан инновацион лойиҳа-
ларини молиялаштириб борди.

Илк инновацион қадам
2018-2019 йилларда Акбарали биринчи 

прототип лойиҳаси — СмартГидрони тайёр-
лади. Қурилма сувдан энергия олишдан таш-
қари томчилатиб суғориш учун зарур босим-
ни ҳам бера олгани боис, “Бутунжаҳон сув 

куни — 2019” доирасидаги танловда 1-ўрин-
га муносиб кўрилди. 

Шундан кейин жамоаси билан бирга астой-
дил ишга киришган қаҳрамонимиз қишлоқ хў-
жалигига Smart Drip Irrigation System — ақлли 
томчилатиб суғориш тизимини тақдим этди. 
Айни лойиҳа ҳам 2021 йилда Инновацион 
ривожланиш вазирлиги томонидан ўтказил-
ган “Innoweek — Technoways” марафонида 
1-ўринга лойиқ топилиб, уни молиялаштириш 
учун 30 миллион сўм ажратилди. Кейинчалик 
такомиллаштирилган, 420 минг АҚШ доллари 

эвазига молиялаштирилган ақлли суғориш 
тизими ҳозир Ўзбекистоннинг 6 та ҳудудида 
амалиётга жорий этилган.

Экологик тоза электр 
трактор ва МТУ35

 
Ақлли томчилатиб суғориш технологияси-

дан манфаатдор одамларнинг ижобий фикрла-
ри энди Акбаралини янада йирикроқ ва техник 

жиҳатдан мураккаброқ лойиҳага ундади. 
Натижада 2023 йилда HEТА — ҳайдовчисиз 
электр трактор агрегати лойиҳасига асос со-
линди. Бу нафақат технологик янгилик, балки 
деҳқонлар, фермерлар ва агросаноат соҳаси 
учун муқобил ечим ва катта имконият бўлди. 
Унинг энг катта афзалликларидан бири — тў-
лиқ электр энергиясида ишлаши ва одатий ди-
зель тракторларига нисбатан 80 фоизга яқин 
иқтисодий самарадорлик кўрсатишидир. Бу 
атроф-муҳитга зарарсиз ишлашдан ташқари, 
ёнилғи харажатини кескин камайтиради.

HETA кўплаб халқаро конференциялар 
ва нуфузли анжуманларда тақдим этилиб, 
қатор инвесторлар ва ташкилотлар эъти-
борини қозонди. 2025 йилга келиб, лойиҳа 
техник ва функционал жиҳатдан янада та-
комиллашди. Унинг асосида яна бир янги 
авлод қурилмаси — МТУ35 (миллий тадқи-
қот университети ва тракторнинг 35 от ку-
чига эга техник кучи) кашф этилди. Ушбу 
кашфиёт экологик тоза, гибрид электр қув-
ват тизими, ҳайдовчисиз юриш имконияти, 
масофадан бошқарув (12 километргача ра-
диусда бошқарилиши мумкин), замонавий 
дизайнга эга. 2022 йилда ишлаб чиқилган 
МТУ35 ҳали бирор инвестор томонидан 
молиялаштирилмаган. Барча техник иш-
ланмалар, йиғиш, синовлар ва тақдимотлар 
университет ва жамоанинг саъй-ҳаракати 
эвазига амалга оширилган. Шунингдек, 
олийгоҳ томонидан техник базалар, лабо-
раториялар ва илмий раҳбарлик борасида 
мунтазам ёрдам бериб келинмоқда.

Бу йил Ёшлар куни муносабати билан 
ўтказилган тадбирда давлатимиз раҳбари-
га МТУ35 ҳақида маълумот берилди. Уч-
рашувда лойиҳага ижобий баҳо берилга-
ни Акбарали ва шогирдларига кўтаринки 
кайфият бағишлади. Жамоанинг эндиги 
мақсади — халқаро инвесторларни жалб 
этиш, МТУ35 ни оммавий ишлаб чиқариш 
ва глобал қишлоқ хўжалиги техникаси бо-
зорига чиқиш. Зеро, ушбу лойиҳага ҳозир 
бир нечта йирик халқаро ташкилот қизи-
қиш билдирмоқда. Бу тез орада реал молия-
лаштириш ва экспорт имконияти очилиши 
мумкин, дегани.

Муножат РАҲИМЖОН қизи,
журналист

Натижада мамлакатимиз қишлоқ хўжа-
лиги аҳоли турмушини яхшилаш, озиқ-ов-
қат хавфсизлигини таъминлаш, иқтисодий 
ривожланишда энг муҳим тармоқлардан 
бирига айланди. Кейинги йилларда дунёда 
кечаётган мураккаб иқтисодий ва эколо-
гик вазиятга қарамай, катта натижаларга 
эришилмоқда. Хусусан, жорий йил пахта-
чиликда 875 минг гектар ердан 4 миллион 
тоннага яқин ҳосил олиниб, пахтада ўртача 
ҳосилдорлик илк бор 46 центнерга етган. 
Ғаллакорларимиз эса 8 миллион 400 минг 

Авваллари далада кетмон 
кўтариб, ер чопган одам борки, 
деҳқон, каттароқ ер эгаси 
эса фермер саналаверарди. 
Ҳозир “деҳқон” сўзи деярли 
ишлатилмай қолди. Энди ер 
эгалари агротадбиркор, кластер 
ёки фермер хўжалиги раҳбари 
каби замонавий номлар билан 
аталяпти. Соҳа вакилларининг 
фаолияти, ёндашуви, иш 
йўналиши ҳам шунга мос. 
Умуман, янги Ўзбекистонда 
анъанавий қишлоқ хўжалиги 
ўрнини илм-фан ва илғор 
технологияларга асосланган 
замонавий тизим эгаллади.

Фермернинг қаноти — техника
Ер билан тиллашган одам тупроқ каби камтар, хокисор бўлади. Даромади қанча ошса-да, 

эл дастурхонини обод қилиш, халқ фаровонлигига ҳисса қўшиш мақсадида интилаверади. 
Суҳбат орасида ўзи бир нечта давлатда бўлгани, саёҳатларга чиқаётгани, фарзандлари ну-
фузли олий таълим муассасаларида ўқиётганини айтганида ҳам хаёлида мақтаниш бўлмайди. 
Аммо ҳосилдорлиги бу йил каррасига ошгани, ишларни замонавий техникалар бажараётгани, 
иш жараёнида илғор технологияларни қўллаётгани ҳақида оғзини тўлдириб гапиради. Қи-
лаётган ишидан фахрланади.

тонналик хирмон кўтарган бўлса, шоликор-
ларимиз 1 миллион 340 минг тонна ҳосил 
олишга эришди. Қолаверса, юртимиз бўйлаб 
3,4 миллион тонна мева, 2 миллион тонна 
узум, 19,5 миллион тонна сабзавот, полиз 
ва картошка, 1 миллион тонна дуккакли ва 
мойли экинлар етиштирилди.

Бунда, шубҳасиз, мамлакатимиз қишлоқ 
хўжалиги соҳасида меҳнат қилаётган 3,5 
миллиондан зиёд меҳнаткашнинг ҳиссаси 
беқиёс. Улар салмоқли меҳнати билан эл 
дастурхонига қут-барака олиб кирмоқда. Қо-
лаверса, серқуёш юртимизда етиштирилган 
қишлоқ хўжалиги маҳсулотларининг хориж 
бозоридан ҳам муносиб ўрин эгаллашига 
хизмат қиляпти. Жорий йилда мева-сабзавот-

ларимиз 80 дан зиёд давлатга экспорт қилин-
гани сўзимиз исботидир.

Давлатимиз раҳбари шу йил 13 декабрь 
куни Ўзбекистон қишлоқ хўжалиги ходим-
ларига байрам табриги йўллади. Соҳа фи-
дойиларининг хизматини эътироф этиб, 
миннатдорлик билдирди. Шунингдек, Прези-
дентимизнинг тегишли фармони билан соҳада 
алоҳида ўрнак кўрсатган бир гуруҳ ходимлар-
га фахрий унвон, орден ва медаллар берилди.



Олийгоҳ “QS Stars” баҳолаш тизимида тўрт 
юлдузга сазовор бўлиб, таълим сифати ва илмий 
салоҳиятининг халқаро эътирофини тасдиқлади. 
Ушбу ютуқлар Фарғона давлат университетида амалга 
оширилаётган янгиланишлар, илмий тадқиқотлар ва 
халқаро ҳамкорлик самарасини яққол намоён этади.

Сунъий интеллект қарор қабул қилиш 
моделларини ўзгартиради, ресурслардан са-
марали фойдаланишни таъминлайди ва анъ-
анавий усуллар билан эришиб бўлмайдиган 
юқори технологик имкониятларни яратади.

Айниқса, инсон ҳаёти учун ҳал қилувчи 
тармоқларда сунъий интеллектнинг ўрни 
беқиёс. Хусусан, у тиббиёт соҳасида ка-
салликларни эрта аниқлаш, улкан маълу-
мотлар базасини таҳлил қилиш ва даволаш 
самарадорлигини оширишда қўл келмоқда. 
Бу борада АҚШ, Жанубий Корея ва Брита-
ния каби давлатлар сезиларли натижаларга 
эришган. 

Таълим соҳасида эса сунъий интеллект 
индивидуал таълим йўналишини шакллан-
тириш, баҳолаш жараёнини автоматлашти-
риш ва мослаштирилган ўқув ресурсларини 
яратиш имконини бермоқда. Финляндия ва 
Сингапурда бу технологиялар таълим тизи-
мининг ажралмас қисмига айланган.

Транспорт соҳасида сунъий интеллект му-
қобил ҳаракат тизимлари, интеллектуал йўл 
ҳаракати бошқаруви каби ечимларнинг асоси 
бўлиб хизмат қилмоқда. Бунинг амалиётдаги 
намунасини АҚШ, Хитой, Германия ва Япо-
нияда кўриш мумкин.

Дунё шиддат билан ривожлангани сари 
замонавий технологияларга эҳтиёж ҳам ор-
тиб бормоқда. Хусусан, фазодан фойдаланиш 
чексиз имконият ва мамлакатлар иқтисодиё-
тининг асосий нуқтасига айланиб улгурди. 
Бугунга келиб жаҳон бозорида соҳанинг 
иқтисодий улуши 630 миллиард доллардан 
ошди. Таҳлилчилар бу рақам 2030 йилга бо-
риб бир триллион долларга, 2035 йилда эса 
икки триллион долларга етиши мумкинлиги-
ни тахмин қилмоқда.

Космик саноатда сунъий интеллект кос-
мик аппаратларни автоном бошқариш, ер 
юзи тасвирларини қайта ишлаш ва илмий 
маълумотларни таҳлил этишда муҳим воси-
тага айланмоқда.

Бундан саккиз йил аввал юртимизда ра-
қамлаштириш ва юқори технологияли ло-
йиҳаларни қўллаб-қувватлаш бўйича яхлит 
давлат сиёсати йўқ, рақамли инфратузилма 
йирик лойиҳалар учун етарли эмас, кадрлар 

Жумладан, жорий йил июль-август ойла-
рида Фарғона вилоятидаги хорижий ва қўш-
ма корхоналарда амалиёт ўташ ҳамда касбий 
тайёргарлигини ошириш орқали талабалар 
бандлигини таъминлашга қаратилган лойи-
ҳага қўл урилган эди. Натижада барча тала-
балар уч томонлама шартнома асосида бел-
гиланган корхоналарда амалиёт ўтади. Ушбу 
ташаббус таълим, ишлаб чиқариш ва ёшлар 
сиёсатини интеграцияловчи самарали модель 
сифатида шаклланди.

Шунингдек, ҳар ҳафта ташкил этиладиган 
“Талаба хавфсизлиги куни”, “Карьера ва биз-
нес” марафони, “Келажакка қадам” тадбирлари, 

—  Гимнастика марказимизда ётоқхона, 
ошхона ва кутубхоналаримиз ҳам бор, — 
деб гапга қўшилди яна бир спортчи қиз 
Нуржамол Бектиловова. — Биз спорт би-
лан шуғулланиш баробарида ёнимиздаги 
мактабда ўқишни ҳам давом эттирамиз. 

Ҳа, яқинда Нукусда фаолият бошлаган 
Гимнастика спорт турларига тайёрлаш мар-
кази ёшларни катта орзулар сари бошламоқ-
да. Бу марказ Президентимизнинг 2022 йил 
23 декабрь куни “Гимнастика спорт турлари-
ни янада ривожлантириш чора-тадбирлари 
тўғрисида”ги қарорида кўрсатилган вазифа-
ларнинг амалий ифодаси бўлди. Марказ аҳо-
ли ўртасида гимнастикани оммалаштиришга 
хизмат қилади. Бунинг учун бу ерда ёш ис-
теъдодларни топиш, танлаш, саралаш ва 
профессионал спортчи қилиб тайёрлашнинг 
янги тизими йўлга қўйилган. 

— Мактаб нафақат нукусликлар, балки 
бутун Қорақалпоғистон учун катта янгилик 
бўлди. Қурилиш ишларига 79,1 миллиард 
сўм ажратилган эди. Шунинг ҳисобига 
34х66 метр ўлчамдаги гимнастика зали, 
240 ўринли трибуна, VIP зона, ўғил ва қиз 
болалар ҳамда мураббийлар учун ювиниш-
кийиниш хоналари, хореография ва трена-
жёр заллари қурилди. Гимнастика залида 
бир вақтнинг ўзида 120 нафар ёш бадиий 
гимнастика, трамплиндан сакраш ва спорт 
гимнастикаси билан шуғулланиш имконига 
эга, — дейди Нукус гимнастика маҳорати 
мактаби директори вазифасини бажарувчи 
Улуғбек Жуманиёзов.

танқис, таълим дастурлари катта маълумот-
лар, робототехникага йўналтирилмаганди.

Кейинги йилларда бу соҳада катта ўз-
гаришлар бошланди. “Рақамли Ўзбекис-
тон — 2030” стратегияси ишлаб чиқилди. 
Технологик парклар, замонавий АТ хаблар 
ташкил этилди. Мутахассислар тайёрлаш 
дастурлари сезиларли кенгайтирилди. Тиб-
биёт, таълим, транспорт ва давлат бошқару-
ви соҳаларида рақамли ислоҳотлар амалга 
оширилмоқда.

Ўзбекистон халқаро инновацион лойи-
ҳаларга қўшилиб, сунъий интеллект асоси-
даги ечимларини ишлаб чиқиш, ёшларнинг 

сунъий интеллект мактаб, касб таълими ва 
олий таълим тизимларига интеграция қили-
нади.

Лойиҳани ишга тушириш маросимида 
давлатимиз раҳбари “Ишонаманки, “5 мил-
лион сунъий интеллект етакчилари” дастури 
келгусида иқтисодиёт драйверига айланиб, 
мамлакатимизнинг жадал тараққиёти учун 
шиддат бағишлайди”, деди.

Ушбу дадил қадам Ўзбекистоннинг ра-
қамлаштириш йўлидаги муайян амалиётлардан 
оммавий, инклюзив ва рақамли тараққиётга ўт-
ганини англатади. Бу эса, ўз навбатида, интел-

лектуал технологиялардан самарали фойдалана 
оладиган жамиятни шакллантиришга қаратил-
ган стратегик йўналишдир.

Шубҳасиз, бундай дастурлар мамлакати-
мизнинг глобал инновацион иқтисодиётдаги 
ўрнини мустаҳкамлаш йўлида муҳим аҳа-
миятга эга.

Президентимиз 1 декабрь куни соғлиқни 
сақлаш, таълим, транспорт ва космос соҳа-
ларида сунъий интеллект технологияларини 
жорий қилиш бўйича қилинаётган ишлар 
тақдимоти билан танишди.

Таъкидлаш жоизки, давлатимиз раҳбари-
нинг октябрь ойида қабул қилинган “Сунъий 

интеллект технологияларини янада ривож-
лантиришга оид қўшимча чора-тадбирлар 
тўғрисида”ги фармони ва “Сунъий интеллект 
технологияларини 2030 йилга қадар ривож-
лантириш стратегиясини тасдиқлаш тўғриси-
да”ги қарори билан юртимизда бу борада за-
рур инфратузилма барпо этиш ҳамда кадрлар 
тайёрлаш учун барча шароитлар яратилди.

Хусусан, сунъий интеллект технология-
ларидан фойдаланиш учун зарур ҳисоблаш 
инфратузилмаси барпо қилинмоқда. Жумла-
дан, АҚШнинг “Nvidia” компанияси билан 
ҳамкорликда суперкомпьютер кластерини 
ишга тушириш лойиҳаси амалга оширил-
моқда. 

— Йиғилишда Соғлиқни сақлаш вазирли-
гининг рақамлаштирилганлик ҳолати ва соҳа-
га сунъий интеллектни жорий этиш масалала-
ри кўриб чиқилди, — дейди соғлиқни сақлаш 
вазири ўринбосари Олим Омонов. — Тиббиёт 
соҳасида сунъий интеллект бўйича 5 та лойи-
ҳа жорий қилинмоқда. Инсульт, кўкрак сарато-
нини сунъий интеллект ёрдамида аниқлаш ор-
қали диагностика вақти 80 фоиз тежалиб, ҳаёт 
учун хавфли ҳолатлар барвақт аниқланмоқ-
да. Шунингдек, сунъий интеллект ёрдамида 
диагноз қўйиш имкониятларини кенгайтириш 
мақсадида республика ихтисослаштирилган 
тиббиёт марказларида янги диагностика ти-
зимларини жорий этиш режалаштирилган. Бу 
тизимлар жигар, ўпка ва простата бези сара-
тони, инфаркт ва мураккаб суяк синишларини 
аниқлашда тиббий суратлардан фойдаланиш-
ни назарда тутади.

Мазкур лойиҳаларда, биринчи галда, жой-
лардаги масъуллар малакасини ошириш за-
рурлиги қайд этилди. Шунингдек, вазирлик 
томонидан яратилган ягона платформа — 
DMED ахборот тизимида барча жараёнларни 
сунъий интеллект орқали амалга ошириш 
кўрсатиб ўтилди. 

DMED 24 миллион аҳолининг электрон 
тиббий картасини киритиш имкониятига эга 
бўлган ягона тиббиёт ахборот тизими ҳисоб-
ланади. Мазкур платформада тиббиёт ходим-
лари ва фармацевтика компаниялари ўртаси-
даги яширин келишувларнинг олдини олиш 
мақсадида “Электрон рецепт” модули ишлаб 
чиқилган.

Бу модул дори-дармоннинг дозалари ва 
шаклларини ҳисобга олган ҳолда рецептларни 
электрон шаклда бериш, уларнинг маркиров-
касини назорат қилган ҳолда сотиш, ҳисобот 
юритиш жараёнини автоматлаштириш ҳамда 
беморлар учун мобил илова орқали рецептлар 
ҳаракатини кузатиб туриш имконини беради. 
Шунингдек, аҳоли ва шифокорлар учун мобил 
иловалар яратилган. 

Бир сўз билан айтганда, қўйилаётган ҳар 
бир қадам, амалга оширилаётган ҳар бир ис-
лоҳот, жорий қилинаётган ҳар бир тизим хал-
қимизнинг фаровон ҳаёти ва юрт тараққиёти-
га хизмат қилади.

Лутфулла СУВОНОВ,
“Янги Ўзбекистон” мухбири

ОЛИЙГОҲЛАР ФАОЛИЯТИДА НАМОЁН
ГИМНАСТИКА 

МАРКАЗИ — БЎЛАЖАК 
ЧЕМПИОНЛАР МАКТАБИ

Бугун олий таълимга 
берилаётган алоҳида 
эътибор ҳар бир ўқув 
даргоҳи фаолиятида ўз 
самарасини беряпти. 
Яъни уларда ёшларнинг 
билим олиши учун барча 
шароит яратиляпти. Илмий 
салоҳиятни ошириш, 
халқаро стандартларга 
мослашишга оид истиқболли 
лойиҳалар ҳаётга изчил 
татбиқ этилмоқда. Фарғона 
давлат университетида 
якунланаётган йил давомида 
қилинган ишлар бунга яққол 
мисол бўлади.

менторлик тизими, ижтимоий-психологик қўл-
лаб-қувватлаш механизмлари ёшларнинг ижти-
моий фаоллигини янада оширмоқда. 

Олий ўқув даргоҳимизни ўтган йили 7845 
талаба тамомлаб, бакалавр дипломини олди. 
Улар бугун ҳаётдан мамнун. Эртанги кунга 
дадил қадам қўймоқда.

— Мактабгача ва бошланғич таълимда 
жисмоний тарбия ва спорт йўналишини 
муваффақиятли тамомладим. Устозларимиз 
нафақат ўқув жараёнида, балки ҳаётда ўз 
йўлимизни топишимиз, ишли бўлишимиз-
да ҳам чинакам йўл кўрсатувчи вазифасини 
бажарди, — дейди Ҳуснидабону Маҳмудова.  
— “Устоз-шогирд” анъанаси туфайли би-
лим олиш билан бирга касбий кўникма, 
ҳаётий тажриба орттирдик, энг асосийси, 
келажакка ишонч билан қарашни ўргандик. 
Ҳозир Фарғона шаҳридаги “Platon School” 
хусусий мактабида жисмоний тарбия фани 
ўқитувчиси бўлиб ишлаяпман. Шу билан 
бирга, билимимни чуқурлаштириш, илмий 
изланишларимни давом эттириш мақсади-
да жисмоний тарбия назарияси ва методи-
каси мутахассислиги бўйича магистратура 
босқичига ўқишга қабул қилиндим. Бугун 
таълим тизимидаги ислоҳотлар ҳар бир 
ёшга кенг имкониятлар эшигини очмоқда. 

Талабалик давримда бундай имкониятлар-
дан самарали фойдаландим. Айниқса, би-
тирувчиларнинг иш билан таъминланишига 
қаратилган “Долзарб 90 кун” лойиҳаси ҳаё-
тий мактаб бўлди. Ҳар бир муваффақиятим 
ортида фидойи устозларим, меҳрибон ота-
онам, эл-юртимиз ва давлатимиз ишончи 
турибди. Бу ишончни оқлаш учун меҳнат 
қилишда, ўз устимда тинимсиз ишлашда 
давом этаман.

Университетимизда ўтказилган “Ислоҳот-
лар — менинг тақдиримда” иншолар кўрик-
танлови иштирокчиси — талаба Шаҳризода 
Комилованинг фикри ҳам кўпчиликнинг 
эътиборини тортди:

“… Янги Ўзбекистонда ҳаётим, орзу-ин-
тилишларим, таълим олишим ва келажагим 
билан чамбарчас боғлиқ ислоҳотлар рўй бер-
моқда. Кўҳна тарих шундан далолат беради-
ки, янгилик қилиш, эскича қолип ва андоза-
ларни ўзгартириш ҳеч қачон осон бўлмаган. 
Ҳар қандай даврда ҳам ё очиқ, ё пинҳона тў-
сиқлар бўлади. Аммо бугунги кунимизнинг 
энг катта ютуғи шундаки, барча ислоҳотлар 
марказига инсон қадри қўйилган. Шу сабаб-
ли, ўзимни чин маънода қадрланган, эртанги 
кунига ишонч билан қарайдиган ёш сифатида 
ҳис қиламан.

Умримнинг олтин даври пахта далаларида 
эмас, ёруғ ва шинам аудиторияларда, тажри-
бали устозлар дарсларида ўтяпти. Биз энди 
билим олиш учун ўқияпмиз, кўнглимизни 
илму ижодга, орзу-мақсадлар рўёбига бағиш-
лаяпмиз. Куни кеча бир курсдошим халқаро 
грант соҳиби бўлди, яна бири чет тили бўйи-
ча хорижга амалиёт ўташ учун кетди, бошқа-
си стартап лойиҳаси учун давлатдан молия-
вий кўмак олди. Буларга чин дилдан ҳавасим 
келди ва ўзимни ҳам келажакда юксак марра-
ларда тасаввур қилдим.

Бугун илмий мақолалар ёзиш, халқаро 
конференцияларда иштирок этиш, хорижий 
университетларда икки дипломли дастур-
ларда ўқиш, турли стипендия ва грантларни 
қўлга киритиш каби имкониятларимиз бор. 
Бепул электрон кутубхоналар, онлайн маъ-
лумот базалари, замонавий лабораториялар, 
ахборот технологиялари ва ҳатто стартап-
ларни молиявий қўллаб-қувватлаш ҳам янги 
Ўзбекистон ёшларига берилаётган бебаҳо 
туҳфадир...”

Ғоявий таҳдидлар, ахборот хуружлари ку-
чайиб бораётган бир пайтда маънавий уйғо-
ниш тушунчаси янгича маъно касб этмоқда. 
Бугунги тинч ва барқарор ҳаётимиз изчил 
ислоҳотлар, халқ ҳамда давлат ҳамжиҳатлиги 
мевасидир. Эътиборлиси, университетимиз 
жамоаси ислоҳотларга мос кўплаб ташаббус 
ва ғояларни илгари суриб, халқаро ҳамкорлик 
доирасидаги ишларни тобора кенгайтирмоқ-
да. Хусусан, жорий йилда инновацион ҳам-
корлик, олий ва касбий таълим масалалари 
бўйича Ўзбекистон — Беларусь иккинчи 
таълим форумига мезбонлик қилди. Форумда 
икки давлат олий ва касбий таълим муассаса-
лари ўртасида ҳамкорлик келишувлари имзо-
ланди. Бу келгусида таълим соҳасидаги ало-
қаларни янги босқичга кўтаришда мустаҳкам 
замин вазифасини ўтайди.

Шунингдек, Марказий Осиё, Европа ва 
Америкадан келган 300 дан ортиқ нуфузли 
иштирокчини бирлаштирган “Фарғона во-
дийси: тинчлик ва тараққиёт йўлида бир-
дамлик” мавзусида тинчлик форуми бўлиб 
ўтди.

Университетимизда сўнгги йилларда хал-
қаро рейтинглар билан ишлаш тизимли йўлга 
қўйилиб, муҳим натижаларга эришилаётгани 
ҳам диққатга сазовор. Хусусан, “Universitet 
Times Higher Education” (THE), “QS”, “RUR”, 
“UI GreenMetric”, “Webometrics” каби ну-
фузли рейтинг платформаларида муносиб 
ўринларни эгаллаб, жаҳон академик май-
донида нуфузини мустаҳкамлаб бормоқда. 
“THE Impact Rankings” доирасида Барқарор 
ривожланиш мақсадлари бўйича қатор йўна-
лишларда ОТМларнинг етакчи 500 талик ва 
1000 талик рўйхатларидан жой олди. “RUR” 
рейтингида Ўзбекистон олийгоҳлари ора-
сида етакчи ўринлардан бирини эгаллади. 
“UI GreenMetric” рейтингида эса барқарор 
ривожланаётган 500 университет қаторига 
кириб, қисқа муддатда юзлаб поғона юқори-
лади.

Олийгоҳ “QS Stars” баҳолаш тизимида 
тўрт юлдузга сазовор бўлиб, таълим сифати 
ва илмий салоҳиятининг халқаро эътирофи-
ни тасдиқлади. Ушбу ютуқлар Фарғона дав-
лат университетида амалга оширилаётган ян-
гиланишлар, илмий тадқиқотлар ва халқаро 
ҳамкорлик самарасини яққол намоён этади.

Нуриддин РАҲМОНОВ,
Фарғона давлат университети 
ахборот хизмати бўлими бошлиғи

— Ўн бир йилдан бери спортнинг трамплиндан сакраш тури 
билан шуғулланаман. Ўзбекистон ва Қорақалпоғистон 

чемпиониман, — дейди Айман Оразбоева. — Бизга замонавий, 
барча шароитга эга гимнастика маркази қуриб берилган. Бу ерда 

келгусида катта мусобақалар ўтказилишини эшитиб жуда қувондик. 

Гимнастик машғулотлар болаларнинг 
умумий саломатлигини тиклашда ижобий 
натижа беради. Муайян ҳаракатларни ба-
жариш танада модда алмашинувини ях-
шилайди. Бу эса болалар, жумладан, қиз-
ларнинг жисмоний ривожланишига замин 
ҳозирлайди. Мусиқа ва рақс санъати эле-
ментларининг бадиий гимнастикада жам 
бўлгани қизларни эстетик тарбиялашда 
ўзига хос ўрин тутади. 

— Ҳозир Қорақалпоғистонда спорт гим-
настикаси, бадиий гимнастика, трамплин-
дан сакраш спорт тури бўйича 22 та спорт 
таълим муассасасида машғулотлар ўткази-
ляпти, — дейди Қорақалпоғистон Респуб-
ликаси спорт вазири ўринбосари Азамат 
Қалбоев. — Улардаги жами 190 та гуруҳда 
2,5 мингдан ортиқ ёш 84 мураббий бошчи-
лигида шуғулланади. Президентимизнинг 
2022 йил 23 декабрдаги қарори асосида 
гимнастика маркази 4,5 миллиард сўмлик 
замонавий спорт жиҳозлари ва инвентарлар 
билан таъминланган. 

Яратилган шароит ва имкониятлар са-
баб ёшлар орасида гимнастика спорт тур-
ларига қизиқиш тобора ортиб боряпти. 
Жумладан, 2024 йилда қорақалпоғистон-
лик 11 спортчи Ўзбекистон терма жамоаси-
га қабул қилинган эди. Бу кўрсаткич 2025 
йилда 16 нафарга етди. 

Минажатдин ҚУТЛИМУРАТОВ,
“Янги Ўзбекистон” мухбири

БЕШ  МИЛЛИОН 
СУНЪИЙ  ИНТЕЛЛЕКТ  ЕТАКЧИЛАРИ

Космик саноатда сунъий интеллект космик 
аппаратларни автоном бошқариш, ер юзи 
тасвирларини қайта ишлаш ва илмий маълумотларни 
таҳлил этишда муҳим воситага айланмоқда.

Сунъий интеллект 
технологияларининг 
шиддат билан 
ривожланиши жаҳондаги 

глобал ўзгаришларнинг етакчи 
омилларидан бирига айланиб 
улгурди. Уни иқтисодиёт ва 
ижтимоий ҳаётнинг барча 
соҳаларига жорий этиш ҳеч бир 
давлат учун инновацион устунлик 
эмас, балки рақобатбардошлик, 
самарали давлат бошқаруви, 
аҳоли турмуш сифати ва 
янгиликлар суръатини белгилаб 
берувчи ҳаётий эҳтиёжга айланди.

DMED 24 миллион аҳолининг 
электрон тиббий картасини киритиш 
имкониятига эга бўлган ягона тиббиёт 
ахборот тизими ҳисобланади.

стартап ташаббусларини қўллаб-қувватлаш-
га алоҳида эътибор қарата бошлади.

Пойтахтимизда жорий йил 28 ноябрь 
куни сунъий интеллект бўйича бўлиб ўт-
ган халқаро форумда Бирлашган Араб 
Амирликлари билан ҳамкорликда старт 
берилган “Беш миллион сунъий интеллект 
етакчилари” лойиҳаси юртимиздаги исло-
ҳотларнинг янги босқичи бошланганидан 
дарак беради.

Мазкур лойиҳа доирасида 2030 йилга қа-
дар 4 миллион 750 минг ўқувчи ва талаба,  
150 минг ўқитувчи ҳамда 100 минг давлат 
хизматчисини ўқитиш кўзда тутилган. Бунда 

I
Баъзан масалага юзаки қараш натижасида 

сўз тарихи ва унинг таркиби нотўғри изоҳлана-
ди. Сўзчи сўз ҳақидаги фикрларнинг тўғриси-
ни нотўғрисидан фарқлай олиши керак. Фикр 
эгаси олим бўлса ҳам, унинг фикрига танқи-
дий муносабатда бўлиб, текширувдан ўтказиш 
керак. Мана шуни ҳисобга олиб, бу фаслнинг 
биринчи қисмини сўз ва қўшимчалар тарихига 
оид янглиш фикрларни тузатишга бағишлай-
миз.

Хотинларни фалончи хоним ёки бегим деб 
аташ одати бор. Бу сўзлардаги “им” қўшимча-
си эгалик қўшимчаси деб тушунилади. У ҳолда 
нима учун эгалик қўшимчаси қўшилганда хон 
билан бек аёл кишига айланади деган савол ту-
ғилиши табиий. Ваҳоланки, “хоним” ва “бегим” 
сўзларидаги “им” қўшимчаси эгалик қўшимча-
си эмас. Қадим туркий тилларда она маъноси-
даги “ума” сўзи бўлган. “Бегим” ва “хоним” 
сўзлари таркибидаги “им” ана шу “ума” сўзи-
нинг ихчамлашганидир. Демак, аслида “хоним” 
“менинг хоним” эмас, хонона ва бегим “менинг 
бегим” эмас, бек она деган маънода экан.

Туркий тилларда ҳозир ҳам “умай” деган 
сўз бор. Бу болаларни асровчи хаёлий фариш-
тасифат мавҳум онани билдиради. Мана шу 
умай сўзининг ҳам ўша она маъносидаги “ума” 
сўзига алоқаси бор.

Луғавий маъноси “болалар онаси” деган 
арабча “уммуссибён” деган ибора бор. Бу сўз 
Муқимийда ҳам бор. Аммо бундаги “ум” сўзи 
“она” маъносида бўлишига қарамай, туркий 
“ума”га ўзакдош эмас. Бундан ташқари, “ум-
муссибён” “умай”га нисбатан зид маънода 
қўлланади. Умай болаларни асровчи вужуд деб 
тушунилса, уммуссибён болаларга зарар етка-
зувчи жин ёки дев деб тасаввур қилинади.

Тиббиётда эса “уммуссибён” деганда бола-
ларга хос тутқаноқ касали тушунилади, яъни 
тиб илмида бу сўз касаллик номига айланган.

* * *
Баъзан йигитлар бир-бирига нисбатан “қиз” 

сўзини ишлатиб, масалан, “Салимжон менинг 
қиз ўртоғим”, дейди. Бундаги “қиз” сўзини 
жинсий маънода тушуниш бор. Аслида эса “қиз 
ўртоқ” иборасидаги “қиз” сўзи қиз бола деган 
маънода эмас. Шакли, яъни талаффузи ёки ёзи-
лиши бир хил бўлган сўзлар шаклдош сўзлар 
ёки омонимлар дейилади. Эски тилшунослари-
миз шу маънода жинсдош бўлган “мутажонис” 
деган сўзни қўллаган. “Қиз” шаклига эга бўл-
ган тўртта шаклдош сўз бор. Биринчиси, “қиз-
моқ” феълининг ўзаги ва буйруқ формаси “қиз” 
бўлиб, бу “қизи” шаклига ҳам эга.

Иккинчиси, “ўғил” ва “йигит”нинг зидди 
“қиз”дир.

Учинчиси, хасис маъносидаги “қиз” сўзи 
бўлиб, Маҳмуд Кошғарий ўзининг луғатида 
бунга мисол қилиб “қиз киши сави йўриғли 
бўлмас”, яъни “хасис кишининг донғи чиқмас” 
деган гапни мисол келтиради.

Тўртинчиси, қийматли ва қудратли деган 
маънодаги “қиз” сўзидир. Юсуф Хос Ҳожиб 
“Қутадғу билиг” асарида “қиз эрмас бу ялнчуқ, 
кишилик қиз ўл” дейди. “Ялнчуқ” одам дега-
ни, “кишилик” одамийлик, инсонлик дегани. 
Демак, “қиз эрмас бу ялнчуқ кишилик қиз ўл” 
одамнинг ўзи қадрли эмас, унинг одамийлиги 
қадрлидир дегани. “Салимжон менинг қиз ўр-
тоғим” дегандаги “қиз” сўзи мана шу “қадрли” 
деган маънодаги сўздир.

* * *
Тўрғай қуши баъзан “сўпитўрғай” деб ата-

лади. Бу сўздаги “сўпи”ни, аслида, “сўфи” ёки 
“суфий” деб тушунувчилар бор. Аммо бу қуш-
нинг асл оти “тўрғай”, “сўпи” аниқловчидир. 
Бу “сўпи”нинг муаззин, яъни азон айтувчи маъ-
носидаги “сўфи” сўзига ҳам, “дарвиш” маъно-
сидаги “суфий” сўзига ҳам ҳеч қандай алоқаси 
йўқ. Лекин халқ орасида “сўпи”ни “суфий” деб 
тушуниш натижасида тўқилган хурофий изоҳ 
ҳам бор. Бунда тўрғайнинг вижирлаб осмонга 
кўтарилиб тушишини у худонинг номларини 
айтиб осмонга қараб учади ва мингта номдан 
тўққиз юз тўқсон тўққизтасини айтиб, биттаси-
ни билиб айтолмайди, натижада яна ерга қай-
тиб тушади. Агар мингинчисини ҳам айтганда 
худога етишар эди, дейилади ва шу унинг “сў-
питўрғай” деб аталишига сабаб қилиб кўрсати-
лади.

Ҳақиқатда эса “сўпи” сўзининг маъноси 
“конус”дир. Конуссимон, яъни қуйи қисми кенг 
бўлиб, юқорига учли бўлиб борган ҳар қандай 
нарса “сўпи” дейилади. Тасбеҳнинг сўписи ҳам 
конуссимон бўлгани учун шундай деб аталган. 
Боши шу шаклга эга бўлган кишини “сўпибош” 
дейдилар. Агар бирор нарсага конус шакли 
берилса, “сўпиланди” дейилади. Тўрғайнинг 
боши сўпи, яъни конуссимон бўлгани учун 
“сўпитўрғай” дейилган. Бинобарин, бу сўзни 
ёзишда ҳам “сўфитўрғай” деб “ф” ҳарфи билан 
эмас, “сўпитўрғай” деб “п” ҳарфи билан ёзиш 
керак.

* * *
Баъзан “эркак” сўзини нотўғри тушуниш 

натижасида эрлар кийимига нисбатан “эркак-
лар кийими” дейилади. Бу тўғри эмас, албатта. 

Чунки ўзбек адабий тилида “эр” сўзи инсонга 
ва “эркак” сўзи ҳайвонларга нисбатан ишлати-
лади. “Эр” сўзи “хотин”нинг, “эркак” сўзи эса 
“урғочи”, “мода”нинг зиддидир. “Эркак” сўзи 
баъзи хотинларнинг нутқида эрни камситиш 
мақсадида ёки уялиб, тортиниб тилга олиш 
натижасида эрга нисбатан ишлатилади. Буни 
ҳисобга олиш керак ва “эркак” сўзини инсонга 
нисбатан ишлатмасликка ҳаракат қилиш лозим.

* * *
Матбуотда, “қайинона”даги “қайин” сўзи 

“хотин” сўзидан келиб чиққан, “қайинона” 
аслида, “хотинона” бўлган деган фикр эълон 
қилинди. Бу фикр ҳам тўғри эмас. Биринчидан, 
ўзбек тилидаги тарихий товуш ўзгаришларида 
“т” товуши “й”га айланмайди. “Д” ва тишора 
“з” товушлари “й”га ўтиши мумкин. Масалан, 
ҳозирги “оёқ” сўзи қадим “одоқ” ва “озоқ” 
шаклларида бўлган. Мазкур “қайин” сўзи ҳам 
қадимда “хотин” шаклида эмас, “қазин” шакли-
да бўлган ва унинг маъноси никоҳ натижасида-
ги қардошликдир.

Мазкур фикр муаллифининг иккинчи хато-
си шундан иборатки, у “қайинота”, “қайинини” 
сўзларини ҳисобга олмаган. Агар қайин “хо-
тин” бўлган бўлса, демак, қайинота “хотинота” 
ва қайинини “хотинини” бўлган бўлади. Халқ 
бу усулда сўз ясамайди. Куёв келиннинг, келин 
куёвнинг, масалан, балоғатга етмаган укасига, 
агар соғ бўлса, “хотин ука” деб мурожаат қил-
майди. Телбаларнинг сўзини эса халқ ўз тилига 
киритмайди.

* * *
“Чўпон” деган сўзининг асли “чўббон”, 

яъни “таёқбон” дегани ва бунда чўпоннинг қў-
лида доим таёқ бўлиши назарда тутилган деган 
фикр бор.

Бунда маънога эътибор бермай, сўзнинг 
фақат шаклига қараб хулоса чиқарилган. 
Ҳолбуки, сўз тараққиётида маъно бирламчи, 
шакл иккиламчидир. “Чўпон” сўзини, агар 
маънони эътибордан соқит қилиб, фақат шакл 
нуқтаи назаридан мулоҳаза қилсак, унинг 
асли “чўббон” бўлганига шубҳа қилмаймиз. 
Чунки “чўббон” шаклан “чўпон”га энг яқин 
сўз бўлиб туюлади. Аммо маънони ҳисобга 
олсак, нима учун ота-боболаримиз қўйбонни 
таёқбон деб атаган деган савол туғилади ва 
бундан улар қўйдан таёқни фарқламаган де-
ган жавоб вужудга келади.

Аммо гап шундаки “чўпон” сўзининг эски 
адабий шакли “шўбон” бўлиб, бу сўзнинг “чўб” 
сўзига ҳеч қандай алоқаси йўқ. Навоий ва бош-
қа классикларимиз “қўйчи” сўзини ва унинг 
маънодоши сифатида “шўбон” сўзини ишла-
тади. Бунинг “бон” қисми “боғбон”, “посбон” 
каби сўзларда ҳам бор бўлиб, қаровчи маъно-
сидаги касб эгасини билдиради. “Шў” қисми 
эса қадимги афғон тилида “фшў” шаклида бў-
либ, қўй деган маънода бўлган. Ҳозирги русча 
“овца” сўзи, пуштунча “псай” сўзи, инглизча 
“шип” сўзи “фшў” сўзи билан умумий манбага 
эга. Шундай қилиб, “чўпон” сўзи чўббон, яъни 
таёқбон эмас, “шўбон” (қўйбон), яъни қўйчи 
деган сўздан келиб чиққан экан.

Ҳозирги форс, дарий ва тожик тилларида 
қўй “гўсфанд” деб аталади. Демак, “гўсфанд” 
сўзининг тарихидан бехабар кишига менинг 
“чўпон” ҳақидаги гапларим асоссиз бўлиб тую-
лиши табиий. Агар “гўсфанд” сўзининг ҳам туб 
маъносини билиб олсак, шубҳага ўрин қолмай-
ди.

Гап шундаки, “гўсфанд” сўзи аслида қўй-
нинг ўзига берилган ном бўлмай, унга қўйил-
ган лақабдир. “Гўсфанд”нинг қадимий шакли 
“гов сипанта” бўлиб, “гов” мол, чорва дегани. 
Бу сўз русча “говядина” сўзининг таркибида 
ҳам бор. “Гов” сўзи ҳозирги эрон тилларида 
ҳам бор, лекин у ҳозир қорамолга нисбатан иш-
латилади. Қадимда бошқа молга нисбатан ҳам 
қўлланган. “Сипанта” эса эзгу деган маънода 
бўлган ва ҳозирги оқ маъносидаги “сафед” сўзи 
ҳам шу “сипанта” сўзининг ўзгарганидир.

Шундай қилиб, “гўсфанд” сўзи фшўга, яъни 
қўйга берилган “эзгу мол” маъносидаги “гов 
сипанта” деган лақабдан келиб чиққан экан. 
Бу лақаб кўп қўлланиши натижасида қўйнинг 
асл оти унутилиб, унинг лақаби асосий номга 
айланган.

* * *
Баъзан “ҳайратомиз”ни “ҳайратомуз” шак-

лида ишлатадилар. Бунинг тўғри шакли қайси 
ва “омуз” ёки “омиз” нима дегани? Форсча та-
лаффузи “омихтан”, тожикчаси “омехтан” де-
ган феъл бор бўлиб, маъноси қормоқ, қориш-
тирмоқ, аралаштирмоқ, аралашмоқдир. Яна 
“омухтан” деган феъл ҳам бор бўлиб, буниси 
аралашмоқ, аралаштирмоқ маъносидадир. 
“М” товушидан сўнг “и” ёки “э” бўлса, яъни 
“омихтан” ёки “омехтан” дейилса, аралашмоқ, 
аралаштирмоқ деган маънода бўлади, агар “и” 
ёки “э” ўрнида “у” бўлса, ўрганмоқ, ўргатмоқ 
деган маънода. “Омез” ёки “омиз” бўлса, ара-
лашар, аралаштирар деган маънода, “омуз” 
бўлса, ўрганар, ўргатар деган маънода бўлади. 
Бинобарин, “ҳайратомуз”, эмас, “ҳайратомиз” 
деган тўғридир. Чунки “ҳайратомуз” дейилса, 
“ҳайратўргатар” деган маъно чиқади. “Омих-
та” сўзи ҳам шу феълдан бўлиб, бунинг маъ-
носи аралашган дегани. Шунинг учун “омухта 
ёғ”дан кўра, “омихта ёғ” деган тўғрироқ бўла-
ди. 

* * *
Энди ғалат таъбир ва нотўғри ибораларга 

аниқлик киритишимиз лозим. Ўрнига қўйиб 
яхшилаб хизмат қиламан деган маънодаги 

бир ибора бор. Шуни кўпинча “қамишдан 
бел боғлаб хизмат қиламан” ёки “хизмат 
қиламиз” деб айтадилар. Ҳолбуки соғ ки-
шининг қамишдан бел боғлаганини ҳеч ким 
кўрган эмас. Белни маҳкам боғлаб хизмат 
қилиш бор. Мазкур иборада қамиш “маҳкам” 
сўзининг ўрнига тушган ва шу маънони бера-
диган бўлиши керак. Маълумки, қамишнинг 
белбоғи, яъни бўғини жуда маҳкам бўлади. 
Шунга асосан “Қамишдай, яъни қамиш каби 
бел боғлаб хизмат қиламан” деган ибора ву-
жудга келган. Қамишнинг, хусусан, шакар-
қамишнинг белбоғидан шоирларимиз ҳам ўз 
маҳбубаларининг лабини ёки ширин сўзи-
ни мадҳ этиш учун фойдаланган. Масалан, 
Навоийнинг “Мажолис ун-нафоис” асарида 
берилган Мавлоно Камолийнинг бир байти-
да, шоир ўз маҳбубининг лабига ширинликда 
найшакар, яъни шакарқамиш қул бўлганини 
ва бунинг белгиси унинг белининг боғлиқ-
лиги эканини айтган. “Лаби ширин” деганда, 
асосан, кишининг ширин сўзи назарда тути-
лади. Мана ўша байт:

Эрнинг қулидур найшакар, 
эй жон, бели боғлиқ, 

Гул доғи юзунг бандасидур тўни ямоғлиқ.

Демак, мазкур иборанинг тўғриси “қамиш-
дан” эмас, қамишдай бел боғлаб хизмат қил-
моқлик экан.

* * *
Яна бир ибора бор. Бу “юрагида ёли бор” 

деган ибора бўлиб, у аслида юрагида ёлини бор 
деган шаклдадир. Яъни иккинчи сўз “ёл” эмас, 
“ёлин”дур.

“Ёлин” сўзининг маъноси “аланга” бўлиб, 
буни классик шоирларимиз кўп ишлатади. Ма-
салан, Навоийда:

Ўртаса ишқ мени, сўрма сабаб, 
Куйса хошок ёлиндин, не ажаб

деган сатрлар бор. Мазкур иборанинг тўғри-
си “юрагида ёлини бор” ва бу ибора “юрагида 
ўти бор” иборасининг маънодоши экан. Бино-
барин уни “юрагида ёли бор” дейиш нотўғри 
ва кишини чалғитишдан иборат экан. Чунки 
кишининг юрагида ёл бўлмайди. Ҳатто кўк-
рагида ҳам бўлмайди. Ёл от, эшак, хачир каби 
ҳайвонларда бўлади. Шунинг учун кўкрагида 
ёли бор дейиш ҳам нотўғри. Бунда ҳам ёлини 
“кўкрагида бор” дейиш зарур.

* * *
Баъзан “маданий оқартув” деган сўзни эши-

тиш ёки ўқиш мумкин. Бу бирикма кишига қи-
зиқ туюлади. Бунинг қизиқ туюлиши табиий. 
Чунки бундаги “оқартув” сўзи ўринсиз тушган. 
Аслида “маданий оқартув” эмас, “маданият 
маорифи” дейилса тўғри бўлади ва иборадаги 
ғайритабиийлик йўқолади.

* * *
Баъзи шифокорлар “касал чақирувчи мик-

роб”, “микроб ташувчи ҳайвон” дейдилар. Бу 
ҳам тўғри эмас, “микробни ташувчи” эмас, 

“тарқатувчи ҳайвон”, “касални чақирувчи мик-
роб” эмас, “қўзғовчи микроб” дейилса тўғри 
бўлади. Кўпчилик шундай дейди ҳам. “Касал-
ни чақирувчи микроб” дейиш рус тилидаги 
“звать” билан “вызывать” феълларини фарқ-
ламаслик натижасида вужудга келган. “Вызы-
вать” феълининг қўзғамоқ, вужудга келтирмоқ 

деган маънолари ҳам бор. Ўзбек тилида олд қў-
шимчалар билан феъл ясалмайди.

* * *
Баъзан “миршикор” сўзини “миришкор” 

тарзида ўринсиз ишлатадилар. Ҳолбуки, бу-
нинг тўғри шакли “миршикор” бўлиб, “мир” ва 
“шикор” сўзларидан ясалган. “Шикор” ов дега-
ни, “мир” эса “мироб”, “миршаб” сўзларидаги 
“мир” бўлиб, “амир” каби бошлиқ маъносини 
билдиради. Аслида, “мир” “амир” сўзининг 
қисқарган шакли. “Амир”нинг луғавий маъно-
си “буюргучи”дир. “Миршаб” деб тунги қоро-
вулларнинг, “мироб” деб сувчиларнинг, “мир-
шикор” деб овчиларнинг бошлиғига айтилади. 
“Миршикор” сўзини деҳқонларга нисбатан 
“миришкор деҳқон” деб ишлатиш тўғри эмас. 
Баъзи кишиларнинг нутқида “миришкор деҳ-
қон” деган иборанинг пайдо бўлишига “мир-
шикор” сўзининг иккинчи қисмини нотўғри 
тушуниш сабаб бўлган.

* * *
Қорачадан келган кишини баъзан “қорама-

ғиз” дейдилар. “Қорамағиз” сўзидаги “мағиз” 
элементи аслида “менгиз” бўлиб, юз деган маъ-
нодадир. “Менгиз” сўзи классик адабиётда кўп 
қўлланади. Навоий ўзининг “Муҳокамат ул-лу-
ғатайн” асарида:

Қабоқлари кенг-кенг, мижалари хор,
Менгизлари гул-гул, оғизлари тор
деган байтни келтиради. “Мижа” — киприк, 

“хор” — тикан, “менгиз” — юз дегани. Демак, 
“қорамағиз” аслида “қораменгиз” бўлиб, қора-
ча юзли дегани экан.

* * *
Баъзан зиркни “қорақанд” деб атайдилар. 

“Қорақанд” сўзининг иккинчи бўлаги аслида, 
“қанд” эмас, “қат” бўлиб, маъноси бута ва ўсим-
ликларнинг мевасидир. Бу рус тилида “ягода” 
дейилади. Зирк қора ва бута меваси, яъни қат 
бўлгани учун “қорақат” деб ҳам юритадилар. 
Смородинанинг “қорағат” деб аталиши сабаби 
ҳам “қорақат”ники сингаридир. Биридан бири-
ни фарқлаш учун бирида “қ” сақланган ва ик-
кинчисида “қ” товуши “ғ” товушига айланган. 
Натижада бир сўз “қорақат” ва “қорағат” тар-
зида икки сўзга айланган. Сўнгра ғалат таъбир 
натижасида “қорақат” “қорақанд”га айланган.

* * *
Кейинги пайтларда “бадиий ҳаваскорлар”, 

“бадиий ҳаваскорлик жамоаси”, “бадиий жа-
моа”, “болалар бадиий жамоалари” деган ибо-
ралар эшитилиб турибди. Албатта, “бадиий” 
сўзини нутққа нисбатан ишлатиш мумкин, 
лекин кишига нисбатан ишлатиб бўлмайди. 
Киши ва коллективга нисбатан “санъаткор” ёки 
“санъатчи” сўзи қўлланади. Бинобарин, “ба-
диий ҳаваскорлар” эмас, “ҳаваскор санъаткор-
лар” дейилса, нутқ тўғри бўлади.

“Бадиий ҳаваскорлик жамоаси” эмас, “ҳа-
васкор санъатчилар жамоаси” дейилса, таъбир 
аниқ бўлади “Бадиий жамоа” эмас, “санъат 
аҳли” ёки “санъатчилар гуруҳи” ёхуд “санъат-
корлар жамоаси” дейилса, ибора маъноли бўла-
ди. “Болалар бадиий жамоаси” эмас, “санъатчи 
болалар жамоаси” дейилса, маъқулроқ бўлади.

Мазкур нотўғри иборалар қаердан пайдо 
бўлди деган савол туғилиши табиий. Бу ибо-
раларнинг пайдо бўлишига тажрибасиз тар-
жимонлар сабабчи бўлган ва бундай бирик-
малар асосан таржима қилинган хабарларда 
учрайди.

Гап шундаки, бепарво таржимонлар русча 
“художественный” сўзини ҳамма ҳолатда “ба-
диий” деб таржима қилаверган. Ваҳоланки, 
“художественный” сўзининг маъноси “бадиий” 
сўзига нисбатан кенгроқ бўлиб, у ўзбекчадаги 
“бадиий” сўзидан ташқари яна “санъат”, “санъ-
атчи” ва “санъатчилик” сўзларининг аниқловчи 
бўлиб келгандаги маъносини ҳам қамраб ола-
ди.

“Художественный” сўзи, масалан, “худо-
жественное произведение”, “мастер художест-
венного слова” деганда “бадиий” сўзига тўғри 
келади. Мазкур жумлалар ўзбекчада “бадиий 
асар”, “бадиий сўз устаси” дейилади. Аммо 
“художественный коллектив” деганда бу сўзни 
бадиий деб таржима қилолмаймиз. Чунки бу 

ҳолда “художественный” сўзи санъатчиларга, 
санъатчиликка оид деган маънодадир. “Худо-
жественный коллектив” санъатчилардан иборат 
ёки санъатчиликка оид гуруҳ дегани. Шунинг 
учун буни санъатчилар ёки санъаткорлар ёхуд 
санъатчилик гуруҳи, ёки жамоаси дейиш керак. 
“Художник” сўзининг ҳам туб маъноси санъат-
чидир. У тор маънода қўллангандагина рассом-
га нисбатан ишлатилади. Аслида, рассом рус 
адабий тилида “живописец” деб аталади. 

* * *
Кейинги пайтда “лутфан таклиф қиламиз” 

деган ибора ишлатила бошлади. Бу ибора кў-
ринишда гўзалга ўхшаб кўринади. Аммо маъно 
жиҳатдан “лутфан таклиф” қанчалик тўғри?

Баъзан кишининг ташқи кўриниши унинг 
ички оламига мос келмагандай, ибораларнинг 
эшитилиши уларнинг мазмунига мос келмасли-
ги мумкин. Бундай сўз ва иборалар ёш шоир-
ларнинг ва олимларнинг нутқида ҳам учраб 
туради. Масалан, шоирга бирор сўз, олимга би-
рор термин ёқиб қолса, уни ўринсиз бўлса ҳам 
ишлатишдан ўзини тўхтатолмаслиги мумкин.

“Лутфан таклиф қиламан” дейиш икки жи-
ҳатдан нотўғри. Биринчидан, “лутф” билан 
“таклиф” луғавий жиҳатдан бир-бирига зид. 
Чунки “лутф” деб юмшоқлик ва назокат билан 
қилинган эътибор ёки муомалага айтилса, “так-
лиф”нинг луғавий маъноси кулфатга солиш, 
ташвишга қўйишдир. Таклиф қиламан деган 
гап “қадам ранжида қилишингизни сўрайман” 
деган гапга мазмунан яқин. Бировни ҳатто зиё-
фат ёки базмга чақирган киши муомала одо-
бига биноан “сизни лаззат олишга чақираман” 
демай, “сизни ташвишга қўймоқчиман”, дейди. 
Лутфан, яъни лутф қилиб сизни ташвишга қўя-
ман, дейиш, албатта, тўғри эмас.

Ҳозир кўнглингизга “таклиф” сўзининг 
ташвишга қўйиш маъноси кўпчилик томо-
нидан уқилмайди деган фикр келди. Бу тўғри 
фикр. Чунки кўпчилик “таклиф” сўзини фақат 
чақириқ маъноси билан чеклаб ишлатади.

Аммо масаланинг иккинчи жиҳати ҳам бор 
бўлиб, бу “лутфан таклиф” иборасининг чақи-
риқ одобига зидлигидир. Меҳмон чақирувчи 
киши чақирилувчига, мен сизга лутф қилиб 
меҳмонликка чақираман деса, бу одобдан бўл-
майди. Чақирилувчининг кўнглига “мен сенинг 
бундай лутфингга муҳтож эмасман” деган фикр 
келиши мумкин. Аммо чақирилувчи лутфан ча-
қирганингиз учун раҳмат дейиши муомала одо-
бига мувофиқ.

Агар чақирувчи чақирилувчига “лутфан 
марҳамат қилишингизни сўрайман” ёки “лут-
фан ташриф буюришингизни илтимос қила-
ман” деб мурожаат қилса, унда лутфни ча-
қирувчи чақирилувчига эмас, чақирилувчи 
чақирувчига қилган ва ибора мазмунан тўғри 
бўлади.

* * *
Баъзан “Ғафур Ғулом номидаги мактаб” де-

йиш маъқулми ёки “Ғафур Ғулом номли” деган 
тўғрими деб сўрайдилар. Бунинг ҳар иккиси 
ҳам ўзбек тили нуқтаи назаридан маъқул эмас. 
“Ғафур Ғулом мактаби” дейилса бас, “номи-
даги” ёки “номли” деган сўзлар ортиқчадир. 
Ўзбекча “Навоий театри”, “Пушкин боғи”, 
“Ойбек кўчаси” дейилади, номли ёки номидаги 
сўзга эса эҳтиёж йўқ.

Ҳозир баъзи ўқувчиларнинг миясига “Ға-
фур Ғулом мактаби” дейилса, бу Ғафур Ғулом-
га қарашли мактаб дегани бўлади деган фикр 
келди. Лекин бу фикр тил хусусияти нуқтаи 
назаридан тўғри эмас. Фақат қаратқичнинг 
“нинг”ли ва “нинг”сиз формаларидаги маъно 
фарқини кўролмаган тилчилар нуқтаи наза-
ридан тўғри. Гап шундаки, агар мактаб Ғафур 
Ғуломга тегишли бўлса, яъни у қурдирган ёки 
ўқиган мактаб бўлса, ўзбек “Ғафур Ғулом мак-
таби” демайди, “Ғафур Ғуломнинг мактаби”, 
дейди. Агар мактаб унинг номига қўйилган 
бўлса, “нинг”сиз “Ғафур Ғулом мактаби” деб 
қўя қолади. Абдулла Тўқай кўчаси дейилса, кў-
чанинг номи бўлади, агар Абдулла Тўқайнинг 
кўчаси дейилса, Абдулла Тўқай яшаган кўча 
тушунилади.

Аммо рус тилида “имени”, яъни номидаги 
деган сўз қўшиб, “школа имени Гафура Гу-
ляма” дейилса тўғрироқ ва аниқроқ бўлади. 
Чунки “школа Гафура Гуляма” деганда мак-
таб унинг номига қўйилганми ёки у ўқиган 
мактабми, билиб бўлмайди. Лекин шубҳа ту-
ғилмайдиган ўринларда русчада ҳам “имени” 
сўзи тушириб қолдирилади. Масалан, русча 
“Парк Бабура”, “Театр Навоий” дейиш мум-
кин. Худди, шунингдек, “тўқсонинчи сонли 
мактаб” тарзида “сонли” сўзини ишлатиш 
ҳам ўзбек тили нуқтаи назаридан ортиқча-
дир. Биринчи мактаб, тўқсонинчи мактаб де-
йилса, тўғри бўлади.

филология фанлари доктори, 

